
საქართველოს კანონი 

„სახელმწიფო პროექტის ფარგლებში მიწის ნაკვეთებზე უფლებათა სისტემური და 

სპორადული რეგისტრაციის სპეციალური წესისა და საკადასტრო მონაცემების 

სრულყოფის შესახებ“ საქართველოს კანონში ცვლილების შეტანის თაობაზე 

მუხლი 1. „სახელმწიფო პროექტის ფარგლებში მიწის ნაკვეთებზე უფლებათა სისტემური
და სპორადული რეგისტრაციის სპეციალური წესისა და საკადასტრო მონაცემების
სრულყოფის შესახებ“ საქართველოს კანონის (საქართველოს საკანონმდებლო მაცნე
(www.matsne.gov.ge), 17.06.2016, სარეგისტრაციო კოდი: 040150000.05.001.018150) 25-ე მუხლის
მე-3 პუნქტი ჩამოყალიბდეს შემდეგი რედაქციით: 

„3. ეს კანონი მოქმედებს 2020 წლის 1 იანვრამდე.“. 

მუხლი 2. ეს კანონი ამოქმედდეს გამოქვეყნებისთანავე. 

საქართველოს პრეზიდენტი  

სალომე ზურაბიშვილი 

 თბილისი, 12 ივნისი 2019 წ. 

N4807-IIს 

საქართველოს ორგანული კანონი 

სასოფლო-სამეურნეო დანიშნულების მიწის საკუთრების შესახებ 

 ეს კანონი საქართველოს ტერიტორიაზე არსებულ მიწას აღიარებს სახელმწიფოს
ეროვნულ სიმდიდრედ, რომელსაც სახელმწიფოებრივი ამოცანების შესრულებისა და
ადამიანის ძირითადი უფლებების რეალიზებისთვის განსაკუთრებული პოლიტიკური, 
სოციალური, ეკონომიკური,ეკოლოგიური და კულტურული ღირებულება აქვს, 
ითვალისწინებს სასოფლო-სამეურნეო დანიშნულების მიწის, როგორც განსაკუთრებული
მნიშვნელობის ამოწურვადი რესურსის, რაციონალური გამოყენების პრინციპებს და საჯარო
და კერძო ინტერესების დაცვით ადგენს სასოფლო-სამეურნეო დანიშნულების მიწაზე
საკუთრებას, ხელს უწყობს მიწის მდგრადი მართვის სახელმწიფო პოლიტიკის
განხორციელებას, ეროვნული უსაფრთხოების დაცვას და ადგილობრივი მეურნეობის
განვითარებას. 

თავი I 

ზოგადი დებულებები 

 მუხლი 1. კანონის რეგულირების სფერო 

ამ კანონის მოქმედება ვრცელდება საქართველოს ტერიტორიაზე არსებულ სასოფლო-
სამეურნეო დანიშნულების მიწებზე. ეს კანონი აწესრიგებს სასოფლო-სამეურნეო
დანიშნულების მიწის ნაკვეთის საკუთრებასთან დაკავშირებულ ურთიერთობებს. 

 მუხლი 2. სასოფლო-სამეურნეო დანიშნულების მიწის ნაკვეთის საკუთრების
სამართლებრივი საფუძვლები 

სასოფლო-სამეურნეო დანიშნულების მიწის ნაკვეთის საკუთრების სამართლებრივი
საფუძვლებია: საქართველოს კონსტიტუცია, საქართველოს საერთაშორისო
ხელშეკრულებები, ეს კანონი და საქართველოს სხვა სამართლებრივი აქტები. 

 მუხლი 3. ტერმინთა განმარტება 

ამ კანონის მიზნებისთვის მასში გამოყენებულ ტერმინებს აქვს შემდეგი მნიშვნელობა: 

ა) სასოფლო-სამეურნეო დანიშნულების მიწა – საძოვრის, სათიბის, სახნავის (მათ შორის,
მრავალწლოვანი ნარგავებით დაკავებული) ან საკარმიდამოს კატეგორიის მიწა, რომელიც
გამოიყენება ან რომლის გამოყენებაც შესაძლებელია სასოფლო-სამეურნეო დანიშნულებით, 
მასზე არსებული შენობა-ნაგებობით ან მის გარეშე; 

ბ) საქართველოს მოქალაქე − საქართველოს მოქალაქე, მათ შორის, საქართველოს ის
მოქალაქე, რომელიც საქართველოს კანონმდებლობით დადგენილი წესით იმავდროულად
არის უცხო ქვეყნის მოქალაქე; 

გ) უცხოელი – ფიზიკური პირი, რომელიც არ არის საქართველოს მოქალაქე, 
საქართველოში სტატუსის მქონე მოქალაქეობის არმქონე პირი; 

დ) დომინანტი პარტნიორი − საქართველოში რეგისტრირებული კერძო სამართლის
იურიდიული პირის პარტნიორი ან პარტნიორთა ჯგუფი, რომელსაც ეკუთვნის
წილის/აქციის/პაის 50 პროცენტზე მეტი ან/და რომელიც წარმოადგენს პარტნიორების
(სოლიდარული პასუხისმგებლობის საზოგადოებაში პარტნიორების ან კომანდიტურ
საზოგადოებაში კომპლემენტარების შემთხვევაში) ან დამფუძნებლების/წევრების
(არასამეწარმეო (არაკომერციული) იურიდიული პირის შემთხვევაში) უმრავლესობას და
იმავდროულად აქვს პრაქტიკული შესაძლებლობა, გადამწყვეტი ზეგავლენა მოახდინოს
იურიდიული პირის სასოფლო-სამეურნეო დანიშნულების მიწასთან დაკავშირებულ
გადაწყვეტილებაზე; 

ე) საინვესტიციო გეგმა − სასოფლო-სამეურნეო დანიშნულების მიწის ნაკვეთის
გამოყენების ამსახველი დოკუმენტაცია, რომელიც ითვალისწინებს სასოფლო-სამეურნეო
პროდუქციის ან/და სხვა პროდუქციის წარმოების, ინოვაციური საქმიანობების დანერგვის, 
ტურისტული ინფრასტრუქტურის მოწყობის, საერთაშორისო, სახელმწიფოებრივი ან/და
ადგილობრივი მნიშვნელობის პროექტების შესრულების მიზნით ინვესტიციის
განხორციელებას, რაც ხელს შეუწყობს სახელმწიფოს სოციალურ-ეკონომიკურ განვითარებას, 
ეროვნული უსაფრთხოების დაცვას, ახალი სამუშაო ადგილების შექმნას. 

  

თავი II 

სასოფლო-სამეურნეო დანიშნულების მიწის საკუთრების უფლება 

 მუხლი 4. სასოფლო-სამეურნეო დანიშნულების მიწის საკუთრება 

1. სასოფლო-სამეურნეო დანიშნულების მიწა შეიძლება იყოს: 

ა) საქართველოს სახელმწიფოს, საქართველოს ავტონომიური რესპუბლიკის, 
საქართველოს მუნიციპალიტეტის საკუთრებაში; 

ბ) საქართველოს საჯარო სამართლის იურიდიული პირის საკუთრებაში − საქართველოს
კანონმდებლობით გათვალისწინებულ შემთხვევაში; 

გ) საქართველოს მოქალაქის საკუთრებაში; 

დ) საქართველოში რეგისტრირებული კერძო სამართლის იურიდიული პირის
საკუთრებაში, რომლის დომინანტი პარტნიორია ამ პუნქტის „ა“−„გ“ ქვეპუნქტებით
გათვალისწინებული სუბიექტი; 

ე) იმ ორგანიზაციული წარმონაქმნის საკუთრებაში, რომელიც არ არის იურიდიული პირი, 
თუ ამ პუნქტის „ა“−„დ“ ქვეპუნქტებით გათვალისწინებული სუბიექტები მისი წევრების
უმრავლესობას შეადგენენ და იმავდროულად აქვთ პრაქტიკული შესაძლებლობა, 
გადამწყვეტი ზეგავლენა მოახდინონ ამ ორგანიზაციული წარმონაქმნის სასოფლო-
სამეურნეო დანიშნულების მიწასთან დაკავშირებულ გადაწყვეტილებაზე. 

2. ამ კანონით დადგენილი შეზღუდვების გათვალისწინებით, სასოფლო-სამეურნეო
დანიშნულების მიწა შეიძლება იყოს: 

ა) უცხოელის საკუთრებაში, თუ მან ეს მიწა მემკვიდრეობით მიიღო; 

ბ) საქართველოში რეგისტრირებული იმ კერძო სამართლის იურიდიული პირის
საკუთრებაში, რომლის დომინანტი პარტნიორია უცხოელი ან/და საზღვარგარეთ
რეგისტრირებული იურიდიული პირი ან რომლის დომინანტი პარტნიორი ამ მუხლის
პირველი პუნქტის „დ“ ქვეპუნქტის შესაბამისად ვერ დგინდება, − საინვესტიციო გეგმის
საფუძველზე საქართველოს მთავრობის გადაწყვეტილებით. 

3. საქართველოს მთავრობის დადგენილებით განსაზღვრულ საერთაშორისო ფინანსურ
ინსტიტუტზე ან საქართველოს კანონმდებლობით განსაზღვრულ ფინანსურ ინსტიტუტზე, 
რომლის დომინანტი პარტნიორია უცხოელი ან/და საზღვარგარეთ რეგისტრირებული
იურიდიული პირი ან რომლის დომინანტი პარტნიორი ამ მუხლის პირველი პუნქტის „დ“ 
ქვეპუნქტის შესაბამისად ვერ დგინდება, არ ვრცელდება ამ კანონით დადგენილი
შეზღუდვები, თუ სასოფლო-სამეურნეო დანიშნულების მიწისნაკვეთზე საკუთრების
უფლება წარმოიშობა საერთაშორისო ფინანსური ინსტიტუტის ან ფინანსური ინსტიტუტის
მიერ საქართველოს კანონმდებლობით ნებადართული საქმიანობის განხორციელების
ფარგლებში (მათ შორის, უზრუნველყოფის საგნის კრედიტორის მიერ შეძენის შემთხვევაში). 

4. სასოფლო-სამეურნეო დანიშნულების მიწის ნაკვეთზე საქართველოში
რეგისტრირებული იმ კერძო სამართლის იურიდიული პირის საკუთრება, რომლის
პარტნიორია საქართველოში რეგისტრირებული კერძო სამართლის იურიდიული პირი, 
განისაზღვრება პარტნიორი იურიდიული პირის დომინანტი პარტნიორის შესაბამისად, ამ
მუხლის პირველი და მე-2 პუნქტებით დადგენილი წესების გათვალისწინებით. ეს წესი
ვრცელდება ყოველ შემდეგ პარტნიორ იურიდიულ პირზე. 

 მუხლი 5. სასოფლო-სამეურნეო დანიშნულების მიწის ნაკვეთის გასხვისების
ვალდებულება 

1. საქართველოში რეგისტრირებულმა იმ კერძო სამართლის იურიდიულმა პირმა, 
რომლის დომინანტი პარტნიორია უცხოელი ან/და საზღვარგარეთ რეგისტრირებული
იურიდიული პირი ან რომლის დომინანტი პარტნიორი ამ კანონის მე-4 მუხლის პირველი
პუნქტის „დ“ ქვეპუნქტის შესაბამისად ვერ დგინდება, საინვესტიციო გეგმით
გათვალისწინებული ვალდებულების შეუსრულებლობის შემთხვევაში, უფლებამოსილი
ორგანოს მიერ გადაწყვეტილების მიღებიდან 1 წლის ვადაში უნდა უზრუნველყოს მიწის
ნაკვეთის გასხვისება. 

2. საქართველოს სახელმწიფოს, საქართველოს ავტონომიური რესპუბლიკის, 
საქართველოს მუნიციპალიტეტის საკუთრებაში არსებული სასოფლო-სამეურნეო
დანიშნულების მიწის ნაკვეთის პრივატიზებისას, თუ მხარე არის საქართველოში
რეგისტრირებული კერძო სამართლის იურიდიული პირი, რომლის დომინანტი პარტნიორია
უცხოელი ან/და საზღვარგარეთ რეგისტრირებული იურიდიული პირი ან რომლის
დომინანტი პარტნიორი ამ კანონის მე-4 მუხლის პირველი პუნქტის „დ“ ქვეპუნქტის
შესაბამისად ვერ დგინდება, საპრივატიზებო პირობა უნდა შეესაბამებოდეს საინვესტიციო
გეგმისთვის განსაზღვრულ მოთხოვნებს, ხოლო ვალდებულების შეუსრულებლობისას
გამოიყენება საქართველოს შესაბამისი კანონმდებლობით დადგენილი წესები. 

3. ვალდებული პირის მიერ სასოფლო-სამეურნეო დანიშნულების მიწის ნაკვეთის
გაუსხვისებლობის შემთხვევაში ეს მიწის ნაკვეთი საქართველოს კანონმდებლობით
დადგენილი წესით გადადის სახელმწიფო საკუთრებაში. 

 მუხლი 6.  სასოფლო-სამეურნეო დანიშნულების მიწის ნაკვეთის უზრუნველყოფის
საშუალებად გამოყენება 

1. სასოფლო-სამეურნეო დანიშნულების მიწის ნაკვეთის უზრუნველყოფის საშუალებად
გამოყენებაზე ვრცელდება საქართველოს კანონმდებლობით განსაზღვრული მოთხოვნები, 
თუ ამ კანონით სხვა რამ არ არის დადგენილი. 

2. დაუშვებელია სასოფლო-სამეურნეო დანიშნულების მიწის ნაკვეთის საკუთრებაში
გადასვლის პირობით მისი უზრუნველყოფის საშუალებად გამოყენება უცხოელის, 
საზღვარგარეთ რეგისტრირებული იურიდიული პირის ან/და საქართველოში
რეგისტრირებული იმ კერძო სამართლის იურიდიული პირის სასარგებლოდ, რომლის
დომინანტი პარტნიორია უცხოელი/საზღვარგარეთ რეგისტრირებული იურიდიული პირი ან
რომლის დომინანტი პარტნიორი ამ კანონის მე-4 მუხლის პირველი პუნქტის „დ“ ქვეპუნქტის
შესაბამისად ვერ დგინდება. 

3. დაუშვებელია უცხოელის, საზღვარგარეთ რეგისტრირებული იურიდიული პირის
ან/და საქართველოში რეგისტრირებული იმ კერძო სამართლის იურიდიული პირის
სასარგებლოდ, რომლის დომინანტი პარტნიორია უცხოელი ან/და საზღვარგარეთ
რეგისტრირებული იურიდიული პირი ან რომლის დომინანტი პარტნიორი ამ კანონის მე-4 
მუხლის პირველი პუნქტის „დ“ ქვეპუნქტის შესაბამისად ვერ დგინდება, ისეთი მოთხოვნის
ან უფლების დათმობა, რომელიც ითვალისწინებს სასოფლო-სამეურნეო დანიშნულების
მიწაზე საკუთრების უფლების წარმოშობას. 

4. ამ მუხლით დადგენილი აკრძალვები არ ვრცელდება ამ კანონის მე-4 მუხლის მე-3 
პუნქტით გათვალისწინებულ სუბიექტებზე მათ მიერ საქართველოს კანონმდებლობით
ნებადართული საქმიანობის განხორციელების შემთხვევაში. 

 მუხლი 7.  საქართველოში რეგისტრირებული კერძო სამართლის იურიდიული პირის
პარტნიორის ცვლილება 

1. დაუშვებელია ამ კანონის მე-4 მუხლის პირველი პუნქტის „დ“ ქვეპუნქტით
გათვალისწინებული იმ კერძო სამართლის იურიდიული პირის, რომლის საკუთრებაშია
სასოფლო-სამეურნეო დანიშნულების მიწის ნაკვეთი, პარტნიორის იმგვარი ცვლილება, 
რომლის შედეგადაც დომინანტი პარტნიორი გახდება უცხოელი, საზღვარგარეთ
რეგისტრირებული იურიდიული პირი ან/და საქართველოშირეგისტრირებული კერძო
სამართლის იურიდიული პირი, რომლის დომინანტი პარტნიორია უცხოელი/საზღვარგარეთ
რეგისტრირებული იურიდიული პირი ან რომლის დომინანტი პარტნიორი ამ კანონის მე-4 
მუხლის პირველი პუნქტის „დ“ ქვეპუნქტის შესაბამისად ვერ დგინდება. 

2. თუ ამ კანონის მე-4 მუხლის პირველი პუნქტის „დ“ ქვეპუნქტით გათვალისწინებული
იმ კერძო სამართლის იურიდიული პირის, რომლის საკუთრებაშია სასოფლო-სამეურნეო
დანიშნულების მიწის ნაკვეთი, წილი/აქცია/პაი უზრუნველყოფის საშუალებად გამოიყენება
იმ ოდენობით, რომ ვალდებულების შეუსრულებლობის შედეგად გირაოს საგნის
მოგირავნის საკუთრებაში გადასვლის შემთხვევაში დომინანტი პარტნიორი გახდება
უცხოელი, საზღვარგარეთ რეგისტრირებული იურიდიული პირი ან/და საქართველოში
რეგისტრირებული კერძო სამართლის იურიდიული პირი, რომლის დომინანტი პარტნიორია
უცხოელი/საზღვარგარეთ რეგისტრირებული იურიდიული პირი ან რომლის დომინანტი
პარტნიორი ამ კანონის მე-4 მუხლის პირველი პუნქტის „დ“ ქვეპუნქტის შესაბამისად ვერ
დგინდება, დაუშვებელია გირავნობის საგნის კრედიტორის საკუთრებაში გადასვლის
პირობით გირავნობის უფლების გამოყენება. 

3. ამ კანონის მე-4 მუხლის პირველი პუნქტის „დ“ ქვეპუნქტით გათვალისწინებული იმ
კერძო სამართლის იურიდიული პირის, რომლის საკუთრებაშია სასოფლო-სამეურნეო
დანიშნულების მიწის ნაკვეთი, პარტნიორის იმგვარი ცვლილება, რომლის შედეგადაც
დომინანტი პარტნიორი გახდება უცხოელი, საზღვარგარეთ რეგისტრირებული იურიდიული
პირი ან/და საქართველოში რეგისტრირებული კერძო სამართლის იურიდიული პირი, 
რომლის დომინანტი პარტნიორია უცხოელი/საზღვარგარეთ რეგისტრირებული
იურიდიული პირი ან რომლის დომინანტი პარტნიორი ამ კანონის მე-4 მუხლის პირველი
პუნქტის „დ“ ქვეპუნქტის შესაბამისად ვერ დგინდება, დასაშვებია საინვესტიციო გეგმის
საფუძველზე საქართველოს მთავრობის გადაწყვეტილებით. 

4. ამ კანონის მე-4 მუხლის მე-2 პუნქტის „ბ“ ქვეპუნქტით გათვალისწინებული იმ კერძო
სამართლის იურიდიული პირის, რომელსაც სასოფლო-სამეურნეო დანიშნულების მიწის
ნაკვეთზე საკუთრება საინვესტიციო გეგმის საფუძველზე აქვს მოპოვებული, პარტნიორის
ცვლილება დამატებით შეთანხმებას არ საჭიროებს, თუ საინვესტიციო გეგმით სხვა რამ არ
არის დადგენილი. 

5. ამ მუხლის პირველი და მე-2 პუნქტებით დადგენილი აკრძალვები არ ვრცელდება ამ
კანონის მე-4 მუხლის მე-3 პუნქტით გათვალისწინებულ სუბიექტებზე, აგრეთვე უცხოელის
მიერ უფლების მემკვიდრეობით მიღების შემთხვევაზე. 

 მუხლი 8. სასოფლო-სამეურნეო დანიშნულების მიწაზე საქართველოს სახელმწიფოს, 
საქართველოს ავტონომიური რესპუბლიკის და საქართველოს მუნიციპალიტეტის
საკუთრება 

1. სასოფლო-სამეურნეო დანიშნულების მიწაზე საქართველოს სახელმწიფოს, 
საქართველოს ავტონომიური რესპუბლიკის და საქართველოს მუნიციპალიტეტის
საკუთრება განისაზღვრება საქართველოს კონსტიტუციით, ამ კანონითა და საქართველოს
სხვა საკანონმდებლო და კანონქვემდებარე ნორმატიული აქტებით. 

2. სახელმწიფო საკუთრებაში არსებული სასოფლო-სამეურნეო დანიშნულების მიწები, 
რომლებიც პრივატიზებას არ ექვემდებარება, განისაზღვრება საქართველოს
კანონმდებლობით. 

3. საქართველოს მიწის ბაზრის მოწესრიგების, მიწის გამოყენებისა და დაცვის, მიწის
ხარისხის გაუმჯობესების ღონისძიებათა დაფინანსების მიზნით იქმნება საქართველოს
საადგილმამულო ფონდი, რომლის დაფინანსების წყაროა საქართველოს სახელმწიფო
ბიუჯეტი. საქართველოს საადგილმამულო ფონდის მეშვეობით,საქართველოს
კანონმდებლობით დადგენილი წესით და გათვალისწინებულ შემთხვევებში სასოფლო-
სამეურნეო დანიშნულების მიწის უპირატესი გამოსყიდვის უფლება აქვს სახელმწიფოს. 

 მუხლი 9.  საქართველოს ოკუპირებულ ტერიტორიებზე არსებულ სასოფლო-სამეურნეო
დანიშნულების მიწებზე საკუთრება 

საქართველოს ოკუპირებულ ტერიტორიებზე არსებული სასოფლო-სამეურნეო
დანიშნულების მიწები არის საქართველოს მიწის ფონდის ნაწილი, რომელზედაც
ვრცელდება განსაკუთრებული სამართლებრივი რეჟიმი. სახელმწიფო ვალდებულია დაიცვას
და უზრუნველყოს იმ პირის უფლებები,რომელიც კანონიერად ფლობდა საქართველოს
ოკუპირებულ ტერიტორიაზე არსებულ სასოფლო-სამეურნეო დანიშნულების მიწის ნაკვეთს, 
სარგებლობდა მიწის ნაკვეთით ან/და ჰქონდა მიწის ნაკვეთზე საკუთრების უფლება. 
საქართველოს ოკუპირებულ ტერიტორიებზე არსებულ სასოფლო-სამეურნეო
დანიშნულების მიწის ნაკვეთთან დაკავშირებით საქართველოს კანონმდებლობით
განსაზღვრულ მოთხოვნათა დარღვევით დადებული ნებისმიერი გარიგება დადების
მომენტიდან ბათილად მიიჩნევა და სამართლებრივ შედეგებს არ წარმოშობს. 

თავი III 

გარდამავალი და დასკვნითი დებულებები 

 მუხლი 10. გარდამავალი დებულებები 

1. ამ კანონით დადგენილი შეზღუდვები არ აჩერებს ამავე კანონის ამოქმედებამდე
საქართველოს კანონმდებლობით განსაზღვრულ მოთხოვნათა დაცვით
გაცემული/შედგენილი უფლების დამდგენი დოკუმენტის (სასამართლოს (არბიტრაჟის) აქტი, 
ინდივიდუალური ადმინისტრაციულ-სამართლებრივი აქტი, გარიგება ან სხვა
სამართლებრივი აქტი, რომელიც სასოფლო-სამეურნეო დანიშნულების მიწის ნაკვეთზე
საკუთრების უფლებას წარმოშობს) საფუძველზე, აგრეთვე „ფიზიკური და კერძო სამართლის
იურიდიული პირების მფლობელობაში (სარგებლობაში) არსებულ მიწის ნაკვეთებზე

საკუთრების უფლების აღიარების შესახებ“ საქართველოს კანონით დადგენილი წესით
მართლზომიერ მფლობელობაში (სარგებლობაში) არსებულ სასოფლო-სამეურნეო
დანიშნულების მიწის ნაკვეთზე უფლების რეგისტრაციას. 

2. ამ კანონის ამოქმედების მომენტისთვის, თუ უცხოელის ან საქართველოში
რეგისტრირებული იმ კერძო სამართლის იურიდიული პირის, რომლის დომინანტი
პარტნიორია უცხოელი ან/და საზღვარგარეთ რეგისტრირებული იურიდიული პირი ან
რომლის დომინანტი პარტნიორი ამ კანონის მე-4 მუხლის პირველი პუნქტის „დ“ ქვეპუნქტის
შესაბამისად ვერ დგინდება, საკუთრების უფლება სასოფლო-სამეურნეო დანიშნულების
მიწის ნაკვეთზე რეგისტრირებულია ან დარეგისტრირდება ამ მუხლის პირველი პუნქტის
შესაბამისად, აღნიშნულ უფლებაზე არ ვრცელდება ამ კანონით განსაზღვრული
ვალდებულებები. 

3. ამ კანონის ამოქმედების შემდეგ, თუ საქართველოს მოქალაქეს, რომლის უფლება
სასოფლო-სამეურნეო დანიშნულების მიწის ნაკვეთზე რეგისტრირებულია, შეუწყდება
საქართველოს მოქალაქეობა, რეგისტრირებულ უფლებაზე არ ვრცელდება უცხოელისთვის
ამ კანონით განსაზღვრული ვალდებულებები. 

 მუხლი 11. ძალადაკარგული ნორმატიული აქტები 

ძალადაკარგულად გამოცხადდეს: 

 ა) „სასოფლო-სამეურნეო დანიშნულების მიწის საკუთრების შესახებ“ საქართველოს 1996 
წლის 22 მარტის კანონი (პარლამენტის უწყებანი, №007, 30.04.96, გვ. 17); 

ბ) „სასოფლო-სამეურნეო დანიშნულების მიწის საკუთრების შესახებ“ საქართველოს
კანონის ამოქმედების თაობაზე“ საქართველოს 1997 წლის 15 მაისის კანონი (პარლამენტის
უწყებანი, №23-24, 7 ივნისი, 1997, გვ. 16). 

 მუხლი 12.  კანონის ამოქმედება 

1. ეს კანონი, გარდა ამ კანონის მე-5 მუხლის პირველი პუნქტისა და მე-7 მუხლის მე-3 
პუნქტისა, ამოქმედდეს გამოქვეყნებისთანავე. 

2. ამ კანონის მე-5 მუხლის პირველი პუნქტი და მე-7 მუხლის მე-3 პუნქტი ამოქმედდეს
2020 წლის 1 იანვრიდან. 

საქართველოს პრეზიდენტი  

სალომე ზურაბიშვილი 

 თბილისი, 25 ივნისი 2019 წ. 

N4848-IIს 

საქართველოს კანონი 

„საჯარო რეესტრის შესახებ“ საქართველოს კანონში ცვლილების შეტანის თაობაზე 

მუხლი 1. „საჯარო რეესტრის შესახებ“ საქართველოს კანონში (საქართველოს
საკანონმდებლო მაცნე, №41, 30.12.2008, მუხ. 298) შეტანილ იქნეს შემდეგი ცვლილება: 

1. მე-2 მუხლის „ე“ და „ვ“ ქვეპუნქტები ამოღებულ იქნეს. 

2. მე-11 მუხლის პირველ პუნქტს დაემატოს შემდეგი შინაარსის „ნ“ ქვეპუნქტი: 

„ნ) უპირატესი შესყიდვის უფლება.“. 

3. კანონს დაემატოს შემდეგი შინაარსის 113  მუხლი: 

„მუხლი 113. სასოფლო-სამეურნეო დანიშნულების მიწის ნაკვეთზე უფლების
რეგისტრაცია  

1. სასოფლო-სამეურნეო დანიშნულების მიწის ნაკვეთზე უფლების რეგისტრაცია
წარმოებს ამ კანონის შესაბამისად, „სასოფლო-სამეურნეო დანიშნულების მიწის საკუთრების
შესახებ“ საქართველოს ორგანული კანონისა და საქართველოს სხვა საკანონმდებლო და
კანონქვემდებარე ნორმატიული აქტებით განსაზღვრულ მოთხოვნათა გათვალისწინებით. 

2. სასოფლო-სამეურნეო დანიშნულების მიწის ნაკვეთზე საქართველოში
რეგისტრირებული კერძო სამართლის იურიდიული პირის საკუთრების უფლების
რეგისტრაციისას, თუ ამ იურიდიული პირის პარტნიორის (პარტნიორების) შესახებ
მონაცემები მეწარმეთა და არასამეწარმეო (არაკომერციული) იურიდიული პირების
რეესტრის ჩანაწერებით არ დგინდება ან არასრულყოფილია, მარეგისტრირებელ ორგანოს
უნდა წარედგინოს სათანადო წესით შედგენილი დოკუმენტაცია პარტნიორების შესახებ,
რომლითაც დგინდება დომინანტი პარტნიორი. ეს ვალდებულება ვრცელდება აგრეთვე
სასოფლო-სამეურნეო დანიშნულების მიწის ნაკვეთზე იპოთეკის უფლების ან საკუთრების
უფლებასთან დაკავშირებული იმ ვალდებულების რეგისტრაციის შემთხვევაზე, რომელიც
ითვალისწინებს ამ მიწის ნაკვეთზე საკუთრების უფლების წარმოშობას. 

3. სასოფლო-სამეურნეო დანიშნულების მიწის ნაკვეთზე იმ ორგანიზაციული
წარმონაქმნის, რომელიც არ არის იურიდიული პირი, საკუთრების უფლების, იპოთეკის
უფლების ან საკუთრების უფლებასთან დაკავშირებული იმ ვალდებულების
რეგისტრაციისას, რომელიც ითვალისწინებს ამ მიწის ნაკვეთზე საკუთრების უფლების
წარმოშობას, მარეგისტრირებელ ორგანოს უნდა წარედგინოს სათანადო წესით შედგენილი
დოკუმენტაცია ორგანიზაციული წარმონაქმნის წევრების შესახებ. 

4. ამ მუხლის მე-2 და მე-3 პუნქტების შესაბამისად მარეგისტრირებელი ორგანოსთვის
წარდგენილი მონაცემების სისწორისთვის პასუხისმგებლობა მათ შემდგენ პირს ეკისრება. 
არასწორი ინფორმაციის წარდგენა შეიძლება გახდეს საკუთრების უფლების რეგისტრაციის
გაუქმების საფუძველი. 

5. სასოფლო-სამეურნეო დანიშნულების მიწის ნაკვეთზე საქართველოში
რეგისტრირებული კერძო სამართლის იურიდიული პირის უფლების რეგისტრაციისას, თუ
არსებობს პარტნიორთა სიმრავლე, რომლებიც, თავის მხრივ, არიან საქართველოში
რეგისტრირებული კერძო სამართლის იურიდიული პირები (მიუხედავად მათი
სამართლებრივი ფორმისა), განმცხადებელს შეიძლება მოეთხოვოს დომინანტი პარტნიორის
შესახებ ინფორმაციის წარდგენა, რაც განისაზღვრება ინსტრუქციით.  

6. ამ მუხლით გათვალისწინებული მონაცემების წარდგენის ვალდებულება არ ეკისრებათ
საქართველოს კანონმდებლობით განსაზღვრულ ფინანსურ ინსტიტუტსა და საქართველოს
მთავრობის დადგენილებით განსაზღვრულ საერთაშორისო ფინანსურ ინსტიტუტს, თუ
სასოფლო-სამეურნეო დანიშნულების მიწის ნაკვეთზე უფლების რეგისტრაცია წარმოებს
საქართველოს კანონმდებლობით განსაზღვრული ფინანსური ინსტიტუტისა და
საერთაშორისო ფინანსური ინსტიტუტის მიერ საქართველოს კანონმდებლობით
ნებადართული საქმიანობის განხორციელების ფარგლებში (მათ შორის, უზრუნველყოფის
საგნის კრედიტორის მიერ შეძენის შემთხვევაში), აგრეთვე საქართველოში რეგისტრირებულ
კერძო სამართლის იურიდიულ პირს, თუ სასოფლო-სამეურნეო დანიშნულების მიწაზე
საკუთრების უფლება საინვესტიციო გეგმის (შეთანხმების) საფუძველზე რეგისტრირდება.“. 

4. მე-12 მუხლს დაემატოს შემდეგი შინაარსის 11 პუნქტი: 

„11. სასოფლო-სამეურნეო დანიშნულების მიწის ნაკვეთზე უფლების წინასწარი
რეგისტრაცია წარმოებს ამ კანონის შესაბამისად, „სასოფლო-სამეურნეო დანიშნულების
მიწის საკუთრების შესახებ“ საქართველოს ორგანული კანონისა და საქართველოს სხვა
საკანონმდებლო და კანონქვემდებარე ნორმატიული აქტებით განსაზღვრულ მოთხოვნათა
გათვალისწინებით.“. 

5. მე-15 მუხლის მე-2 პუნქტის „ა“ ქვეპუნქტი ჩამოყალიბდეს შემდეგი რედაქციით: 

„ა) მიწის ნაკვეთის სასოფლო-სამეურნეო დანიშნულების არასასოფლო-სამეურნეო
დანიშნულებით შეცვლა ან არასასოფლო-სამეურნეო დანიშნულების სასოფლო-სამეურნეო
დანიშნულებით შეცვლა;“. 

6. კანონს დაემატოს შემდეგი შინაარსის 155 მუხლი: 

„მუხლი 155. თანამესაკუთრის/მოიჯარის უპირატესი შესყიდვის უფლების რეგისტრაცია 

1. „მიწის მიზნობრივი დანიშნულების განსაზღვრისა და სასოფლო-სამეურნეო
დანიშნულების მიწის მდგრადი მართვის შესახებ“ საქართველოს კანონის მე-10 მუხლის
შესაბამისად, თანამესაკუთრის/მოიჯარის განცხადების საფუძველზე უძრავ ნივთებზე
უფლებათა რეესტრში რეგისტრირდება უპირატესი შესყიდვის უფლება. 

2. დაინტერესებულმა პირმა სააგენტოს უნდა წარუდგინოს დაზღვეული წერილი, 
რომლითაც შესაბამისი შეტყობინება გაიგზავნა, და შეტყობინების ჩაბარების
დამადასტურებელი დოკუმენტი, რომლითაც დგინდება მისი ჩაბარების თარიღი, ხოლო
შეტყობინების ჩაბარების სხვა წესზე მხარეთა შეთანხმების არსებობის შემთხვევაში − 
სათანადოდ დამოწმებული შესაბამისი დოკუმენტაცია. 

3. თანამესაკუთრის/მოიჯარის უპირატესი შესყიდვის უფლება რეგისტრირდება შესაბამის
შეტყობინებაში მითითებული ვადით, რომელიც აითვლება შეტყობინების ჩაბარების დღის
მეორე დღიდან, ხოლო ინფორმაციის გამოქვეყნების შემთხვევაში − მისი გამოქვეყნების დღის
მეორე დღიდან. თუ შეტყობინებით ზუსტი ვადა ვერ დგინდება, ვადად მიიჩნევა 15 
კალენდარული დღე. ვადის გასვლა იწვევს აღნიშნული უფლების რეგისტრაციის შესახებ
გადაწყვეტილების ძალის დაკარგვას.  

4. „მიწის მიზნობრივი დანიშნულების განსაზღვრისა და სასოფლო-სამეურნეო
დანიშნულების მიწის მდგრადი მართვის შესახებ“ საქართველოს კანონის მე-10 მუხლის მე-5 
პუნქტის შესაბამისად, მარეგისტრირებელი ორგანო ინფორმაციას აქვეყნებს სააგენტოს
შესაბამის ვებგვერდზე, თუ ვალდებული პირის მიერ წარდგენილი დოკუმენტაციით
დგინდება, რომ შეტყობინება უპირატესი შესყიდვის უფლების მქონე პირს საქართველოში
არსებულ რეგისტრაციის მისამართზე არ ჩაჰბარდა, ხოლო შეტყობინების ჩაბარების სხვა
წესზე მხარეთა შეთანხმების არსებობის შემთხვევაში − წარდგენილი დოკუმენტაციით
დგინდება, რომ აღნიშნულ პირს შეტყობინება შეთანხმებული წესით არ ჩაჰბარდა. 
მარეგისტრირებელი ორგანო ინფორმაციას სააგენტოს ვებგვერდზე აქვეყნებს იმ
შემთხვევაშიც, თუ უპირატესი შესყიდვის უფლების მქონე პირის საქართველოში არსებული
რეგისტრაციის მისამართი არ დგინდება ან საჯარო რეესტრში დაცული მონაცემებით ამ
პირის ზუსტი იდენტიფიცირება ვერ ხერხდება. 

5. მარეგისტრირებელი ორგანო პასუხს არ აგებს დაინტერესებული პირის მიერ ამ მუხლის
შესაბამისად წარდგენილი დოკუმენტაციის ნამდვილობისა და სისწორისთვის.“. 

მუხლი 2 

1. ეს კანონი, გარდა ამ კანონის პირველი მუხლის პირველი, მე-5 და მე-6 პუნქტებისა, 
ამოქმედდეს გამოქვეყნებისთანავე. 

2. ამ კანონის პირველი მუხლის პირველი, მე-5 და მე-6 პუნქტები ამოქმედდეს 2020 წლის 1 
ივლისიდან. 

საქართველოს პრეზიდენტი  

სალომე ზურაბიშვილი 

თბილისი, 25 ივნისი 2019 წ. 

N4850-IIს 

საქართველოს მთავრობის 

დადგენილება №268 

2019 წლის 6 ივნისი, ქ. თბილისი 

„სპეციალური დაბეგვრის რეჟიმების შესახებ“ საქართველოს მთავრობის 2010 

წლის 29 დეკემბრის №415 დადგენილებაში ცვლილების შეტანის თაობაზე 

მუხლი 1 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, „სპეციალური დაბეგვრის რეჟიმების შესახებ“ საქართველოს
მთავრობის 2010 წლის 29 დეკემბრის №415 დადგენილებაში  (სსმ III, 2010 წელი, №155, მუხლი
1827) შეტანილ იქნეს ცვლილება და დადგენილებით დამტკიცებული №2 დანართის
(აკრძალული საქმიანობების ჩამონათვალი, რომელთა განხორციელების შემთხვევაში არ
შეიძლება ფიზიკური პირისათვის მიკრობიზნესის სტატუსის მინიჭება) მე-4 პუნქტი
ჩამოყალიბდეს შემდეგი რედაქციით: 

„4. სამედიცინო (გარდა „სოფლის ექიმის“ სახელმწიფო პროგრამის ფარგლებში სოფლის
ექიმისა და ექთნის/ფერშლის მიერ გაწეული საქმიანობისა), არქიტექტურული, საადვოკატო
ან სანოტარო, სააუდიტო, საკონსულტაციო (მათ შორის, საგადასახადო კონსულტანტთა) 

საქმიანობა.“. 

მუხლი 2 

დადგენილება ამოქმედდეს გამოქვეყნებისთანავე. 

პრემიერ - მინისტრი  

მამუკა ბახტაძე 

საქართველოს მთავრობის 

დადგენილება №273 

2019 წლის 10 ივნისი, ქ. თბილისი 

„საყოველთაო ჯანდაცვაზე გადასვლის მიზნით გასატარებელ ზოგიერთ 

ღონისძიებათა შესახებ“ საქართველოს მთავრობის 2013 წლის 21 თებერვლის №36 

დადგენილებაში ცვლილების შეტანის თაობაზე 

მუხლი 1 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, „საყოველთაო ჯანდაცვაზე გადასვლის მიზნით გასატარებელ
ზოგიერთ ღონისძიებათა შესახებ“ საქართველოს მთავრობის 2013 წლის 21 თებერვლის №36 

დადგენილებაში (www.matsne.gov.ge, 22/02/2013, 470230000.10.003.017200) შეტანილ იქნეს
ცვლილება და დადგენილებით დამტკიცებული №1 დანართის („საყოველთაო
ჯანმრთელობის დაცვის სახელმწიფო პროგრამა“) 23-ე მუხლის:  

1.  324  პუნქტი ჩამოყალიბდეს შემდეგი რედაქციით: 

„324. ამავე მუხლის 38-ე, 381, 41-ე, 45-ე და 47-ე პუნქტებით გათვალისწინებული პირობების
მიხედვით, მიმწოდებლის სტატუსის შეჩერების შემთხვევაში, აღნიშნულ დაწესებულებაში
დამდგარი პროგრამული მომსახურება, რომელიც დასრულდა ან გრძელდება მიმწოდებლის
სტატუსის შეჩერების შემდგომ პერიოდში, დასრულდეს პროგრამის ფარგლებში იმავე
დაწესებულებაში, სადაც დაიწყო მომსახურება.“. 

2. 39-ე პუნქტის შემდგომ დაემატოს შემდეგი შინაარსის 391  პუნქტი: 

„391. სამეანო-ნეონატალური სერვისის მიმწოდებელი დაწესებულება, რომელსაც თავისი
სურვილით ან ამ მუხლის 381 პუნქტის თანახმად  შეუჩერდა მიმწოდებლის სტატუსი, 

უფლებამოსილია, შესაბამისი განცხადებით მიმართოს განმახორციელებელს მიმწოდებლის
სტატუსის აღდგენის თაობაზე, თუ მიმართვის თვის წინა 12 თვის განმავლობაში
გატარებული მშობიარობისა და საკეისრო კვეთის საერთო რაოდენობა >750-ზე.“. 

3. 43-ე  პუნქტი ჩამოყალიბდეს შემდეგი რედაქციით: 

„43. ამ მუხლის 39-ე, 391 და 42-ე პუნქტებით განსაზღვრულ შემთხვევაში, 

განმახორციელებელი ვალდებულია, დაწესებულებას განცხადებიდან არაუმეტეს 5 სამუშაო
დღეში აღუდგინოს მიმწოდებლის სტატუსი, მოქმედი კანონმდებლობის შესაბამისად.“. 

მუხლი 2 

დადგენილება ამოქმედდეს გამოქვეყნებისთანავე. 

პრემიერ - მინისტრი  

მამუკა ბახტაძე 

საქართველოს მთავრობის 

დადგენილება №276 

2019 წლის 12 ივნისი, ქ. თბილისი 

„2019 წლის ჯანმრთელობის დაცვის სახელმწიფო პროგრამების დამტკიცების 

შესახებ“ საქართველოს მთავრობის 2018 წლის 31 დეკემბრის №693 დადგენილებაში 

ცვლილების შეტანის თაობაზე 

მუხლი 1 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, „2019 წლის ჯანმრთელობის დაცვის სახელმწიფო პროგრამების 

დამტკიცების შესახებ“ საქართველოს მთავრობის 2018 წლის 31 დეკემბრის №693 

დადგენილებაში (www.matsne.gov.ge, 31/12/2018, 470000000.10.003.021008) შეტანილ იქნეს 

ცვლილება და დადგენილებით დამტკიცებული „2019 წლის ჯანმრთელობის დაცვის 

სახელმწიფო პროგრამების“ №14 დანართის (დიალიზი და თირკმლის ტრანსპლანტაცია) მე-8 

მუხლი ჩამოყალიბდეს შემდეგი რედაქციით: 

„მუხლი 8. პროგრამის ბიუჯეტი 

პროგრამის ბიუჯეტი განისაზღვრება 36,340.0 ათასი ლარით, შემდეგი ცხრილის 

შესაბამისად: 

მუხლი 2.  დადგენილება ამოქმედდეს გამოქვეყნებისთანავე. 

პრემიერ - მინისტრი    

მამუკა ბახტაძე 

საქართველოს მთავრობის 

დადგენილება №284 

2019 წლის 18 ივნისი, ქ. თბილისი 

„განსაკუთრებული მნიშვნელობის ობიექტების (მათ შორის, რადიაციული ან 

ბირთვული ობიექტების) მშენებლობის ნებართვის გაცემის წესისა და სანებართვო 

პირობების შესახებ“ საქართველოს მთავრობის 2019 წლის 31 მაისის №257 

დადგენილებაში ცვლილების შეტანის თაობაზე 

მუხლი 1 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, „განსაკუთრებული მნიშვნელობის ობიექტების (მათ შორის, 

რადიაციული ან ბირთვული ობიექტების) მშენებლობის ნებართვის გაცემის წესისა და
სანებართვო პირობების შესახებ“ საქართველოს მთავრობის 2019 წლის 31 მაისის №257 

დადგენილებაში (www.matsne.gov.ge, 31/05/2019, 300310000.10.003.021274) შეტანილ იქნეს
ცვლილება და: 

1. მე-3 მუხლის პირველ პუნქტს დაემატოს შემდეგი შინაარსის „ჰ31“ ქვეპუნქტი: 

„ჰ31) საქართველოს თავდაცვისა და უსაფრთხოების სექტორში შემავალი უწყებები − 

საქართველოს შინაგან საქმეთა სამინისტრო, საქართველოს თავდაცვის სამინისტრო, 

საქართველოს სახელმწიფო უსაფრთხოების სამსახური და მათი მმართველობის სფეროში
შემავალი სახელმწიფო საქვეუწყებო დაწესებულებები და საჯარო სამართლის იურიდიული
პირები.“. 

2. 50-ე მუხლის მე-2 პუნქტს დაემატოს შემდეგი შინაარსის „ ჰ6“ ქვეპუნქტი: 

„ჰ6) სახელმწიფო საკუთრებაში არსებული საქართველოს თავდაცვისა და უსაფრთხოების
სექტორში შემავალი უწყებების დროებით სარგებლობაში არსებულ მიწის ნაკვეთებზე ყველა
სახის შენობა-ნაგებობები.“. 

3. XIX თავის შემდგომ დაემატოს შემდეგი შინაარსის XIX1  თავი: 

„თავი XIX1 

სახელმწიფო საკუთრებაში არსებული საქართველოს თავდაცვისა და უსაფრთხოების 

სექტორში შემავალი უწყებების დროებით სარგებლობაში არსებულ მიწის ნაკვეთებზე ყველა 

სახის შენობა-ნაგებობის მშენებლობის ნებართვის გაცემისა და შენობა-ნაგებობის 

ექსპლუატაციაში მიღების წესი 

მუხლი 671. სახელმწიფო საკუთრებაში არსებული საქართველოს თავდაცვისა და
უსაფრთხოების სექტორში შემავალი უწყებების დროებით სარგებლობაში არსებულ მიწის
ნაკვეთებზე ყველა სახის შენობა-ნაგებობის მშენებლობის ნებართვის გაცემის წესი 

1. მშენებლობის ნებართვა ამ თავით დადგენილი წესით გაიცემა სახელმწიფო
საკუთრებაში არსებული საქართველოს თავდაცვისა და უსაფრთხოების სექტორში შემავალი
უწყებების დროებით სარგებლობაში არსებულ მიწის ნაკვეთებზე ყველა სახის შენობა-

ნაგებობაზე. 

2. ამ მუხლის პირველი პუნქტით გათვალისწინებული მშენებლობის ნებართვის გაცემაზე
უფლებამოსილი ადმინისტრაციული ორგანოა სააგენტო. 

3. სახელმწიფო საკუთრებაში არსებული საქართველოს თავდაცვისა და უსაფრთხოების
სექტორში შემავალი უწყებების დროებით სარგებლობაში არსებულ მიწის ნაკვეთებზე ყველა
სახის შენობა-ნაგებობის მშენებლობის ნებართვის მისაღებად, საქართველოს თავდაცვისა და
უსაფრთხოების სექტორში შემავალი უწყებები სააგენტოს წარუდგენენ არქიტექტურულ
პროექტს. 

4. ამ მუხლის მე-3 პუნქტით გათვალისწინებული არქიტექტურული პროექტი შედგება
დოკუმენტაციისგან: 

ა) განმარტებითი ბარათი; 

ბ) ინფორმაცია მიწის ნაკვეთისა და შენობა-ნაგებობის (არსებობის შემთხვევაში) 

საკუთრების შესახებ, მათ შორის, მიწის ნაკვეთის საკადასტრო მონაცემები; 

გ) მიწის ნაკვეთის ტოპოგრაფიულ გეგმაზე დატანილი მიწის ნაკვეთის გეგმა (მაგ.: სადაც
შეიძლება ნაჩვენები იყოს მიწის ნაკვეთის საკადასტრო საზღვრები, არსებული საინჟინრო-

კომუნალური ქსელები, მიწის ნაკვეთზე შენობა-ნაგებობის განთავსება, მისასვლელი გზები, 

ავტოსადგომები, ღობეები, გამწვანება და სხვა ნაწილები); 

დ) შენობის სახურავის გეგმა (საკადასტრო საზღვრის პროექციის ჩვენებით) და შენობის
ყველა სართულის გეგმა საკადასტრო საზღვრის პროექციის, იატაკის ზედაპირების
ნიშნულების ჩვენებით, შენობა-ნაგებობის ნულოვანი ნიშნული აბსოლუტურ ნულოვან
ნიშნულთან მიმართებით; 

ე) შენობა-ნაგებობის ფასადები; 

ვ) შენობის მახასიათებელი ჭრილები (საკადასტრო საზღვრის პროექციის, იატაკის
ზედაპირის ნიშნულების ჩვენებით, შენობა-ნაგებობის ნულოვანი ნიშნული აბსოლუტურ
ნულოვან ნიშნულთან მიმართებით); 

ზ) ინფორმაცია შეზღუდული შესაძლებლობის მქონე პირებისთვის შენობა-ნაგებობისა და
საზოგადოებრივი სივრცის გამოყენების შესაძლებლობის შესახებ, საჭიროების შემთხვევაში; 

თ) არსებული სიტუაციის ამსახველი ფოტომასალა (შორი და ახლო ხედებით); 

ი) ფოტომონტაჟი; 

კ) საჭიროების შემთხვევაში, მიწის ნაკვეთის ტერიტორიის კეთილმოწყობის პროექტი; 

ლ) ინფორმაცია შენობა-ნაგებობის დამპროექტებლის შესახებ, რომელიც მოიცავს
დამპროექტებლის სახელს/დასახელებას, საკონტაქტო ინფორმაციას (ტელეფონის ნომერი და
ელექტრონული ფოსტის მისამართი), მეწარმეთა და არასამეწარმეო (არაკომერციული) 

იურიდიული პირების რეესტრის სარეგისტრაციო მონაცემებს, ასევე პირადობის
დამადასტურებელი დოკუმენტის ნომერსა და პირად ნომერს. 

5. სააგენტო მშენებლობის ნებართვას გასცემს არაუმეტეს 20 სამუშაო დღის ვადაში. 

6. არქიტექტურულ პროექტში ცვლილების შეტანა წარმოებს სამშენებლო ნებართვის
გაცემისათვის ამ თავით დადგენილი წესით. 

7. სამშენებლო სამუშაოების დასრულების შემდეგ საქართველოს თავდაცვისა და
უსაფრთხოების სექტორში შემავალი უწყებები უფლებამოსილნი არიან, აზომვითი ნახაზის
საფუძველზე, ობიექტზე სახელმწიფო საკუთრების უფლების რეგისტრაციის მოთხოვნით
მიმართონ შესაბამის ორგანოს. 

8. იმ განსაკუთრებული ან/და საზოგადოებრივი მნიშვნელობის ან სახელმწიფო
უსაფრთხოებისათვის აუცილებელი ან/და ქვეყნისათვის სოციალური ან/და ეკონომიკური
თვალსაზრისით მნიშვნელოვანი შენობა-ნაგებობის მშენებლობა, რომელიც დაკავშირებულია
შემჭიდროებულ ვადებთან გადაუდებელი აუცილებლობის (მათ შორის, ბუნებრივი, 

ტექნოგენური ან/და სხვა ფორსმაჟორული სიტუაციის) გამო, შესაძლებელია, 
განხორციელდეს სამშენებლო ნებართვის გარეშე. ასეთ შემთხვევაში, სამშენებლო
სამუშაოების დასრულების შემდგომ, საქართველოს თავდაცვისა და უსაფრთხოების
სექტორში შემავალი უწყებები სააგენტოს წარუდგენენ განმარტებით ბარათს შესაბამისი
დასაბუთებით და შენობა-ნაგებობის ესკიზურ პროექტს. სააგენტო არაუმეტეს 10 სამუშაო
დღის ვადაში გასცემს მშენებლობის ნებართვას.“.  

მუხლი 2 

დადგენილება ამოქმედდეს გამოქვეყნებისთანავე. 

პრემიერ - მინისტრი  

მამუკა ბახტაძე 

საქართველოს მთავრობის 

დადგენილება №286 

2019 წლის 19 ივნისი, ქ. თბილისი 

საქართველოს იმ მოქალაქის, აფხაზეთის ავტონომიურ რესპუბლიკასა და 

ცხინვალის რეგიონში (ყოფილ სამხრეთ ოსეთის ავტონომიურ ოლქში) 

ლეგიტიმურად მცხოვრები პირის, რომელზეც გაცემულია პირადობის ნეიტრალური 

მოწმობა ან/და ნეიტრალური სამგზავრო დოკუმენტი ან/და აღნიშნულ პირს 

საქართველოს კანონმდებლობით დადგენილი წესით რეგისტრაციის საფუძველზე 
მინიჭებული აქვს პირადი ნომერი და რომელიც აფხაზეთის ავტონომიურ 

რესპუბლიკაში ან ცხინვალის რეგიონში (ყოფილ სამხრეთ ოსეთის ავტონომიურ 

ოლქში) მიღებული განათლების აღიარების შემდეგ სწავლას განაგრძობს 

საქართველოს უმაღლეს საგანმანათლებლო დაწესებულებაში აკრედიტებულ 
უმაღლეს საგანმანათლებლო პროგრამაზე ერთიანი ეროვნული გამოცდების გავლის 

გარეშე, სახელმწიფო სასწავლო გრანტის შესაბამისი წლისათვის საქართველოს 

მთავრობის მიერ განსაზღვრული მაქსიმალური ოდენობით დაფინანსების მიზნით, 

სახელმწიფო სასწავლო გრანტით დაფინანსების წლიური მოცულობის, ოდენობისა 

და პირობების განსაზღვრის შესახებ 

„უმაღლესი განათლების შესახებ“ საქართველოს კანონის მე-6 მუხლის პირველი პუნქტის
„გ5“ ქვეპუნქტის შესაბამისად, საქართველოს იმ მოქალაქის, აფხაზეთის ავტონომიურ
რესპუბლიკასა და ცხინვალის რეგიონში (ყოფილ სამხრეთ ოსეთის ავტონომიურ ოლქში) 

ლეგიტიმურად მცხოვრები პირის, რომელზეც გაცემულია პირადობის ნეიტრალური მოწმობა
ან/და ნეიტრალური სამგზავრო დოკუმენტი ან/და აღნიშნულ პირს საქართველოს
კანონმდებლობით დადგენილი წესით რეგისტრაციის საფუძველზე მინიჭებული აქვს
პირადი ნომერი და რომელიც აფხაზეთის ავტონომიურ რესპუბლიკაში ან ცხინვალის
რეგიონში (ყოფილ სამხრეთ ოსეთის ავტონომიურ ოლქში) მიღებული განათლების
აღიარების შემდეგ სწავლას განაგრძობს საქართველოს უმაღლეს საგანმანათლებლო
დაწესებულებაში აკრედიტებულ უმაღლეს საგანმანათლებლო პროგრამაზე ერთიანი
ეროვნული გამოცდების გავლის გარეშე, დაფინანსება განხორციელდეს შემდეგი სახით: 

მუხლი 1. დაფინანსების ოდენობა 

საქართველოს იმ მოქალაქის, აფხაზეთის ავტონომიურ რესპუბლიკასა და ცხინვალის
რეგიონში (ყოფილ სამხრეთ ოსეთის ავტონომიურ ოლქში) ლეგიტიმურად მცხოვრები პირის, 

რომელზეც გაცემულია პირადობის ნეიტრალური მოწმობა ან/და ნეიტრალური სამგზავრო
დოკუმენტი ან/და აღნიშნულ პირს საქართველოს კანონმდებლობით დადგენილი წესით
რეგისტრაციის საფუძველზე მინიჭებული აქვს პირადი ნომერი და რომელიც აფხაზეთის
ავტონომიურ რესპუბლიკაში ან ცხინვალის რეგიონში (ყოფილ სამხრეთ ოსეთის
ავტონომიურ ოლქში) მიღებული განათლების აღიარების შემდეგ სწავლას განაგრძობს
საქართველოს უმაღლეს საგანმანათლებლო დაწესებულებაში აკრედიტებულ უმაღლეს
საგანმანათლებლო პროგრამაზე ერთიანი ეროვნული გამოცდების გავლის გარეშე, 

სახელმწიფო სასწავლო გრანტით დაფინანსების წლიური მოცულობა განისაზღვროს 20 000 

(ოცი ათასი) ლარით. 

მუხლი 2. სახელმწიფო სასწავლო გრანტის მიღებაზე უფლებამოსილი პირი 

ამ დადგენილების ფარგლებში, სახელმწიფო სასწავლო გრანტის მიღებაზე
უფლებამოსილია საქართველოს ის მოქალაქე, აგრეთვე „საქართველოს მოქალაქეთა და
საქართველოში მცხოვრებ უცხოელთა რეგისტრაციის, პირადობის (ბინადრობის) მოწმობისა
და საქართველოს მოქალაქის პასპორტის გაცემის წესის შესახებ“ საქართველოს კანონის 2013

მუხლით გათვალისწინებული პირი, რომელზეც გაცემულია პირადობის ნეიტრალური
მოწმობა ან/და ნეიტრალური სამგზავრო დოკუმენტი ან/და აღნიშნულ პირს საქართველოს
კანონმდებლობით დადგენილი წესით რეგისტრაციის საფუძველზე მინიჭებული აქვს
პირადი ნომერი და ერთიანი ეროვნული გამოცდების გავლის გარეშე სწავლობს
საქართველოს უმაღლეს საგანმანათლებლო დაწესებულებაში აკადემიური უმაღლესი
განათლების პირველ საფეხურზე, აკრედიტებულ უმაღლეს საგანმანათლებლო პროგრამაზე. 

მუხლი 3. სახელმწიფო სასწავლო გრანტის ოდენობა 

სახელმწიფო სასწავლო გრანტი გაიცემა უმაღლესი საგანმანათლებლო დაწესებულების
მიერ განსაზღვრული სწავლის საფასურის შესაბამისად, მაგრამ არა უმეტეს სტუდენტის
ჩარიცხვის წელს საქართველოს მთავრობის მიერ დადგენილი სახელმწიფო სასწავლო
გრანტის სრული ოდენობის მაქსიმალური ოდენობისა. 

მუხლი 4. განცხადების წარდგენის წესი 

1. ამ დადგენილების ფარგლებში სახელმწიფო სასწავლო გრანტის მოპოვების მიზნით, 

ამავე დადგენილების მე-2 მუხლით გათვალისწინებული პირი საქართველოს განათლების, 

მეცნიერების, კულტურისა და სპორტის სამინისტროში (შემდგომში − სამინისტრო) 2019 

წლის 30 ნოემბრის ჩათვლით წარადგენს განცხადებას, რომელსაც უნდა დაურთოს შემდეგი
დოკუმენტები: 

PDF created with pdfFactory Pro trial version www.pdffactory.com

http://www.pdffactory.com


24

------------   gadasaxadebi   # 11    2019   ------------

oficialuri dokumentebi

ა) პირადობის დამადასტურებელი დოკუმენტის ან პირადობის ნეიტრალური მოწმობის
ან/და ნეიტრალური სამგზავრო დოკუმენტის ასლი ან/და სსიპ − სახელმწიფო სერვისების
განვითარების სააგენტოს მიერ რეგისტრაციის საფუძველზე მინიჭებული პირადი ნომერი; 

ბ) უმაღლესი საგანმანათლებლო დაწესებულების ხელმძღვანელის აქტი, რომელიც
ადასტურებს უმაღლეს საგანმანათლებლო დაწესებულებაში აკადემიური უმაღლესი
განათლების პირველ საფეხურზე, აკრედიტებულ უმაღლეს საგანმანათლებლო პროგრამაზე,  

ამ დადგენილების მე-2 მუხლით გათვალისწინებული პირის ჩარიცხვას. 

2. ამ მუხლის პირველი პუნქტით გათვალისწინებული განცხადება უნდა აკმაყოფილებდეს
საქართველოს ზოგადი ადმინისტრაციული კოდექსის 78-ე მუხლით დადგენილ მოთხოვნებს. 

მუხლი 5. განცხადებისა და განცხადებაზე თანდართული დოკუმენტების განხილვა და
სახელმწიფო სასწავლო გრანტის მინიჭებაზე გადაწყვეტილების მიღება 

1. განცხადებისა და განცხადებაზე თანდართული დოკუმენტების შესაბამისობას ამ
დადგენილების მოთხოვნებთან ამოწმებს სამინისტროს უმაღლესი განათლებისა და
მეცნიერების განვითარების დეპარტამენტი, მოქმედი კანონმდებლობით დადგენილი წესით. 

2. სამინისტროს უმაღლესი განათლებისა და მეცნიერების განვითარების დეპარტამენტი, 

განცხადებისა და განცხადებაზე თანდართული დოკუმენტების ამ დადგენილების
მოთხოვნებთან შესაბამისობის დადგენის შემდეგ, საქართველოს განათლების, მეცნიერების, 

კულტურისა და სპორტის მინისტრს (შემდგომში – მინისტრი) წარუდგენს რეკომენდაციას ამ
დადგენილების მე-2 მუხლით გათვალისწინებული პირისათვის სახელმწიფო სასწავლო
გრანტის მინიჭების თაობაზე. 

3. მინისტრი ინდივიდუალური ადმინისტრაციულ-სამართლებრივი აქტით იღებს
გადაწყვეტილებას ამ დადგენილების მე-2 მუხლით გათვალისწინებული პირისათვის
სახელმწიფო სასწავლო გრანტის მინიჭების თაობაზე.  

მუხლი 6 

დადგენილება ამოქმედდეს გამოქვეყნებისთანავე. 

პრემიერ - მინისტრი 

მამუკა ბახტაძე 

საქართველოს მთავრობის 

დადგენილება №288 

2019 წლის 19 ივნისი, ქ. თბილისი 

„მომეტებული საფრთხის შემცველ, მძიმე, მავნე და საშიშპირობებიან სამუშაოებზე 

შრომის უსაფრთხოების ნორმების დაცვის შემოწმებისას შერჩევითი კონტროლის 

წესისა და პირობების განსაზღვრის თაობაზე“ საქართველოს მთავრობის 2018 წლის 

27 ივლისის №382 დადგენილებაში ცვლილების შეტანის შესახებ 

მუხლი 1 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, „მომეტებული საფრთხის შემცველ, მძიმე, მავნე და საშიშპირობებიან
სამუშაოებზე შრომის უსაფრთხოების ნორმების დაცვის შემოწმებისას შერჩევითი
კონტროლის წესისა და პირობების განსაზღვრის თაობაზე“ საქართველოს მთავრობის 2018 

წლის 27 ივლისის  №382 დადგენილებაში (www.matsne.gov.ge, 01/08/2018, 

270000000.10.003.020698) შეტანილ იქნეს ცვლილება და დადგენილებით დამტკიცებული
„მომეტებული საფრთხის შემცველ, მძიმე, მავნე და საშიშპირობებიან სამუშაოებზე შრომის
უსაფრთხოების ნორმების დაცვის შემოწმებისას შერჩევითი კონტროლის წესისა და
პირობების“: 

1. პირველი მუხლის მე-2 პუნქტი ჩამოყალიბდეს შემდეგი რედაქციით: 

„2. შერჩევით კონტროლს ახორციელებს საქართველოს ოკუპირებული ტერიტორიებიდან
დევნილთა, შრომის, ჯანმრთელობისა და სოციალური დაცვის სამინისტროს შრომის
პირობების ინსპექტირების  დეპარტამენტი (შემდგომში − ზედამხედველი ორგანო), ხოლო
სამშენებლო ობიექტებზე შრომის უსაფრთხოების ინტეგრირებული მონიტორინგის
ღონისძიებების განხორციელების შემთხვევაში, ზედამხედველი ორგანო კონტროლის
ღონისძიებებს ახორციელებს ამ დადგენილების მე-4 მუხლით განსაზღვრულ შესაბამის
სამსახურებთან ერთად.“. 

2. მე-3 მუხლის პირველი პუნქტი ჩამოყალიბდეს შემდეგი რედაქციით: 

„1. ზედამხედველი ორგანო, ამ დადგენილების მე-2 მუხლის მე-2 პუნქტით
განსაზღვრული პირობ(ებ)ის გათვალისწინებით, შეიმუშავებს შერჩევით კონტროლს
დაქვემდებარებულ დამსაქმებელთა ნუსხას, რომელიც მტკიცდება მინისტრის
ინდივიდუალური ადმინისტრაციულ-სამართლებრივი აქტით. ამ დადგენილების მე-4 

მუხლით განსაზღვრულ შემთხვევაში, შერჩევით კონტროლს დაქვემდებარებულ
დამსაქმებელთა შერჩევა ხდება შრომის უსაფრთხოების ინტეგრირებული მონიტორინგის
ღონისძიებების ფარგლებში.“. 

3. მე-3 მუხლის შემდგომ დაემატოს შემდეგი შინაარსის მე-4 მუხლი: 

„მუხლი 4. სამშენებლო ობიექტებზე შრომის უსაფრთხოების ინტეგრირებული
მონიტორინგის ღონისძიებების განხორციელების შესახებ 

1. მომეტებული საფრთხის შემცველ, მძიმე, მავნე და საშიშპირობებიან, ასევე მომეტებული
ტექნიკური საფრთხის შემცველ სამუშაო ადგილებზე, რომლებიც შეიცავს მომეტებულ რისკს
ადამიანის სიცოცხლისა და ჯანმრთელობისათვის, ასევე იმ ობიექტებზე, სადაც არ არის
უზრუნველყოფილი სამშენებლო/ტექნიკური უსაფრთხოების ნორმები, შრომის ან/და
ტექნიკური უსაფრთხოების ნორმების დარღვევების პრევენციის, მონიტორინგისა და
მყისიერი რეაგირების მიზნით, ზედამხედველი ორგანო და საქართველოს ეკონომიკისა და
მდგრადი განვითარების სამინისტროს სსიპ − ტექნიკური და სამშენებლო ზედამხედველობის
სააგენტო შეიმუშავებენ და ახორციელებენ ერთობლივ, ინტეგრირებულ მონიტორინგის
ღონისძიებებს. 

2. ამ  მუხლის  პირველი  პუნქტით  განსაზღვრულ  ღონისძიებებში, ქ. თბილისის
მუნიციპალიტეტის მერია და, საჭიროების შემთხვევაში, შესაბამისი მუნიციპალიტეტის
ორგანოები მონაწილეობენ მათი კომპეტენციის შესაბამისად. 

3. ინტეგრირებული მონიტორინგის ღონისძიებების უზრუნველსაყოფად, ამ მუხლის
პირველი და მე-2 პუნქტებით განსაზღვრული სამსახურების მონაწილეობით იქმნება
ინტეგრირებული მონიტორინგისა და ინსპექტირების ჯგუფ(ებ)ი (შემდგომში − 

მონიტორინგის ჯგუფი). 

4. საჭიროების გათვალისწინებით, მონიტორინგის ჯგუფის მუშაობაში შესაძლებელია, 
ჩართულ (მიწვეულ) იქნენ სხვა პირებიც, კანონმდებლობით დადგენილი წესით.      

5. შრომის ან/და მშენებლობის/ტექნიკური უსაფრთხოების ნორმების დარღვევების
პრევენციის, მონიტორინგისა და მყისიერი რეაგირების მიზნით, მონიტორინგის ჯგუფი
უზრუნველყოფს მომეტებული საფრთხის შემცველ, მძიმე, მავნე და საშიშპირობებიან, ასევე
მომეტებული ტექნიკური საფრთხის შემცველ სამუშაო ადგილებზე, რომლებიც შეიცავს
მომეტებულ რისკს ადამიანის სიცოცხლისა და ჯანმრთელობისთვის, დასაქმებულთა შრომის
პირობებისა და სამუშაო ადგილების შესაბამისობის შეფასებას საქართველოს
კანონმდებლობით დადგენილ შრომის უსაფრთხოების მოთხოვნებთან, მათ შორის, ობიექტის
მშენებლობის/ტექნიკური უსაფრთხოების ნორმებთან შესაბამისობის დადგენასა და
შესაბამისი ღონისძიებების გატარებას. 

6. ამ მუხლის პირველ და მე-2 პუნქტებში აღნიშნული უწყებები ინტეგრირებული
მონიტორინგის ღონისძიებებს შეიმუშავებენ და ატარებენ ურთიერთშეთანხმებული
ფორმატით. 

7. მონიტორინგის ჯგუფი საქმიანობას ახორციელებს კანონმდებლობით დადგენილი
წესით და მოქმედებს კანონმდებლობით მინიჭებული უფლებამოსილების ფარგლებში.“. 

მუხლი 2 

დადგენილება ამოქმედდეს გამოქვეყნებისთანავე. 

პრემიერ - მინისტრი  

მამუკა ბახტაძე 

საქართველოს მთავრობის 

დადგენილება №289 

2019 წლის 19 ივნისი, ქ. თბილისი 

„ლიცენზიებისა და ნებართვების შესახებ“ საქართველოს კანონის მე-7 მუხლის 

პირველი, მე-2, მე-4, მე-5 და მე-9 პუნქტებით გათვალისწინებული სარგებლობის 

ლიცენზიების გაცემის საკითხების განმხილველი უწყებათაშორისი კომისიის შექმნის 

შესახებ“ საქართველოს მთავრობის 2014 წლის 20 მარტის №247 დადგენილების 

ძალადაკარგულად გამოცხადების თაობაზე 

მუხლი 1 

„ნორმატიული აქტების შესახებ“ საქართველოს ორგანული კანონის 25-ე მუხლისა და
საქართველოს ზოგადი ადმინისტრაციული კოდექსის 61-ე მუხლის საფუძველზე, 

ძალადაკარგულად გამოცხადდეს „ლიცენზიებისა და ნებართვების შესახებ“ საქართველოს
კანონის მე-7 მუხლის პირველი, მე-2, მე-4, მე-5 და მე-9 პუნქტებით გათვალისწინებული
სარგებლობის ლიცენზიების გაცემის საკითხების განმხილველი უწყებათაშორისი კომისიის
შექმნის შესახებ“ საქართველოს მთავრობის 2014 წლის 20 მარტის №247 დადგენილება. 

მუხლი 2 

დადგენილება ამოქმედდეს გამოქვეყნებისთანავე. 

პრემიერ - მინისტრი  

მამუკა ბახტაძე 

საქართველოს მთავრობის 

დადგენილება №292 

2019 წლის 19 ივნისი, ქ. თბილისი 

„სამშენებლო პროდუქტების შესახებ ტექნიკური რეგლამენტის დამტკიცების 

თაობაზე“ საქართველოს მთავრობის 2018 წლის 1 ოქტომბრის №476 დადგენილებაში 

ცვლილების შეტანის შესახებ 

მუხლი 1 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, „სამშენებლო პროდუქტების შესახებ ტექნიკური რეგლამენტის
დამტკიცების თაობაზე“ საქართველოს მთავრობის 2018 წლის 1 ოქტომბრის №476 

დადგენილებაში (www.matsne.gov.ge, 03/10/2018, 300160070.10.003.020792) შეტანილ იქნეს
ცვლილება და დადგენილებით დამტკიცებული ტექნიკური რეგლამენტის: 

1. 12  მუხლი ჩამოყალიბდეს შემდეგი რედაქციით: 

„მუხლი 12.  პროცედურები სამშენებლო პროდუქტების იმპორტისას  

1. იმპორტის გზით სამშენებლო პროდუქტის საქართველოს ბაზარზე განთავსებისათვის
იმპორტიორი ვალდებულია, სსიპ – შემოსავლების სამსახურის (შემდგომში – შემოსავლების
სამსახური) ვებგვერდის მეშვეობით შემოსავლების სამსახურსა და სსიპ – ტექნიკური და
სამშენებლო ზედამხედველობის სააგენტოს (შემდგომში – სააგენტო)  ელექტრონული
ფორმით წარუდგინოს „სამშენებლო პროდუქტის იმპორტის წინასწარი შეტყობინება“, 

რომლის ფორმა, შევსებისა და დადასტურების წესი განისაზღვრება საქართველოს ფინანსთა
მინისტრისა და საქართველოს ეკონომიკისა და მდგრადი განვითარების მინისტრის
ერთობლივი ბრძანებით. 

2. შემოსავლების სამსახური ვალდებულია შეაჩეროს და არ დაუშვას იმპორტის გზით
ისეთი სამშენებლო პროდუქტის საქართველოს ბაზარზე განთავსება, რომელზეც არ იქნა
წარმოდგენილი დადასტურებული „სამშენებლო პროდუქტის იმპორტის წინასწარი
შეტყობინება“ . 

3. თუ საქართველოს საგადასახადო კანონმდებლობით დადგენილ ვადაში ვერ
ხორციელდება იმპორტის ან სხვა სასაქონლო ოპერაციის განსაზღვრა, საქონლის მიმართ
საგადასახადო ორგანოს  გადაწყვეტილებით ხორციელდება საქართველოს საგადასახადო
კოდექსის 221-ე მუხლით გათვალისწინებული საქონლის განკარგვის ღონისძიებები, 

საქონლის მფლობელის/იმპორტიორის ხარჯით. 

4. შემოსავლების სამსახური ვალდებულია, საფუძვლიანი ეჭვის არსებობისას ან/და
რისკების მართვის სისტემაზე დაყრდნობით, შეაჩეროს სამშენებლო პროდუქტი და
აღნიშნულის შესახებ აცნობოს სააგენტოს, საქართველოს კანონმდებლობით
გათვალისწინებული ბაზარზე ზედამხედველობის ღონისძიებების განხორციელების
მიზნით. ამავე მიზნით სააგენტო უფლებამოსილია, საფუძვლიანი ეჭვის არსებობისას ან/და
რისკის ანალიზზე დაყრდნობით, შემოსავლების სამსახურს მიმართოს საქონლის შეჩერების
თაობაზე. ასეთ შემთხვევებში, შემოსავლების სამსახური ვალდებულია, შეაჩეროს
სამშენებლო პროდუქტი ამ რეგლამენტის 13 მუხლით გათვალისწინებული, სამშენებლო
პროდუქტის შემოწმებისათვის განსაზღვრული ვადით და არ დაუშვას იმპორტის გზით
ასეთი სამშენებლო პროდუქტის საქართველოს ბაზარზე განთავსება. 

5. იმ შემთხვევაში, თუ ამ მუხლის მე-4 პუნქტით გათვალისწინებულ ვადაში დადგინდება, 

რომ სამშენებლო პროდუქტი არ შეესაბამება პროდუქტის უსაფრთხოებისა და თავისუფალი
მიმოქცევის კოდექსისა და ამ ტექნიკური რეგლამენტის მოთხოვნებს ან/და შეიცავს
დადასტურებულ საფრთხეს, შემოსავლების სამსახური ვალდებულია, არ დაუშვას ასეთი
სამშენებლო პროდუქტის იმპორტის გზით საქართველოს ბაზარზე განთავსება.“. 

2. 13  მუხლის მე-2 პუნქტი ჩამოყალიბდეს შემდეგი რედაქციით: 

„2. სააგენტო უფლებამოსილია, ამ ტექნიკური რეგლამენტის 12 მუხლის მე-4 პუნქტით
გათვალისწინებულ შემთხვევაში, შემოსავლების სამსახურთან შეთანხმებით, საქართველოს
საბაჟო კონტროლის ზონაში განახორციელოს საქართველოს კანონმდებლობით
გათვალისწინებული ბაზარზე ზედამხედველობა, შემოსავლების სამსახურისგან
ინფორმაციის მიღებიდან არაუგვიანეს 3 სამუშაო დღისა, გარდა იმ შემთხვევებისა, როდესაც
პროდუქტის შესაბამისობის დასადგენად აუცილებელია ლაბორატორიული კვლევა.“. 

3. 13  მუხლს დაემატოს შემდეგი შინაარსის 21  პუნქტი: 

„21. სააგენტო უფლებამოსილია, „სამშენებლო პროდუქტის იმპორტის წინასწარი
შეტყობინების“ რეგისტრაციიდან არაუგვიანეს 3 სამუშაო დღისა განახორციელოს
საქართველოს კანონმდებლობითგათვალისწინებული დოკუმენტური კონტროლი.“. 

4. 13  მუხლის მე- 4 პუნქტი ჩამოყალიბდეს შემდეგი რედაქციით: 

„4. იმ შემთხვევაში, თუ პროდუქტის შესაბამისობის დასადგენად აუცილებელია ნიმუშის
ლაბორატორიული კვლევა, სააგენტო პროდუქტის ტექნიკურ რეგლამენტთან შესაბამისობას
ადგენს პროდუქტის ნიმუშის ლაბორატორიული კვლევის  შესაბამისი საექსპერტო დასკვნის
სააგენტოში წარმოდგენიდან 2 სამუშაო დღის ვადაში.“. 

5. 13  მუხლის მე-5 პუნქტი  ამოღებულ იქნეს. 

6. მე-5 მუხლის „ა“ ქვეპუნქტი ჩამოყალიბდეს შემდეგი რედაქციით: 

„ა) თუ სამშენებლო პროდუქტი წარმოებულია ინდივიდუალურად ან შეკვეთის
საფუძველზე, არასერიული წარმოების გზით, მწარმოებლის მიერ წინასწარ განსაზღვრულ
სამშენებლო ობიექტში გამოყენების მიზნით, ასეთ შემთხვევაში მწარმოებელი
პასუხისმგებელია პროდუქტის სამშენებლო ობიექტში უსაფრთხო გამოყენებაზე, 

საქართველოს კანონმდებლობით დადგენილი მოთხოვნების შესაბამისად და მშენებლობის
უსაფრთხოებაზე პასუხისმგებელი პირის მეთვალყურეობის ქვეშ;“. 

7. II დანართი ჩამოყალიბდეს შემდეგი რედაქციით: 

  

„დანართი II

  

სამშენებლო პროდუქტის თვისებების დეკლარაცია 

№ ................................................................................. 

 1. პროდუქტის ტიპის უნიკალური საიდენტიფიკაციო კოდი: 

............................................................................................................................................................. 

 2. სამშენებლო პროდუქტის გამოყენების დანიშნულება: 

............................................................................................................................................................. 

 3. ინფორმაცია მწარმოებლის შესახებ: 

............................................................................................................................................................. 

............................................................................................................................................................. 

4. საჭიროების შემთხვევაში, ინფორმაცია ავტორიზებული წარმომადგენლის შესახებ: 

............................................................................................................................................................. 

............................................................................................................................................................. 

  

5. სამშენებლო პროდუქტის თვისებების უცვლელობის შეფასებისა და ვერიფიკაციის
სისტემა ან სისტემები: 

............................................................................................................................................................. 

............................................................................................................................................................. 

 6. ტექნიკური რეგლამენტით გათვალისწინებული სტანდარტი 

............................................................................................................................................................. 

 7. ინფორმაცია შესაბამისობის შემფასებელი პირის შესახებ 

............................................................................................................................................................. 

 8. დეკლარირებული თვისებები 

............................................................................................................................................................. 

 9. შესაბამისი ან/და სპეციალური ტექნიკური დოკუმენტაცია და მოთხოვნები, რომლებსაც
პროდუქტი შეესაბამება, იმ შემთხვევაში, თუ „სამშენებლო პროდუქტების შესახებ ტექნიკური
რეგლამენტის დამტკიცების თაობაზე“ საქართველოს მთავრობის 2018 წლის პირველი
ოქტომბრის №476 დადგენილებით დამტკიცებული ტექნიკური რეგლამენტის მე-16 და მე-17 

მუხლებით გათვალისწინებული დოკუმენტაცია იქნა გამოყენებული 

.......................................................................................................................................................... 

........................................................................................................................................................... 

 დეკლარაციაში მითითებული პროდუქტი შესაბამისობაშია დეკლარირებულ
თვისებებთან. ეს დეკლარაცია შედგენილია „სამშენებლო პროდუქტების შესახებ ტექნიკური
რეგლამენტის დამტკიცების თაობაზე“ საქართველოს მთავრობის 2018 წლის პირველი
ოქტომბრის №476 დადგენილების მიხედვით, დეკლარაციაში მითითებული მწარმოებლის
პასუხისმგებლობის ქვეშ. 

  

ხელმოწერილია მწარმოებლისთვის და მისი სახელით: 

......................................................................................................................................... 

                                                                   (სახელი) 

..................................................................                              .................................................... 

          (გაცემის ადგილი და თარიღი)                                                              (ხელმოწერა)“. 

8. IV დანართი ს პირველი პუნქტის „ბ.ბ“ ქვეპუნქტი ჩამოყალიბდეს შემდეგი რედაქციით: 

„ბ.ბ) შესაბამისობის შემფასებელი ორგანოს მიერ IV დანართის პირველი პუნქტის „ა“ 

ქვეპუნქტში მითითებული სტანდარტებიდან ერთ-ერთის შესაბამისად გაცემული
შესაბამისობის შეფასების სერტიფიკატი, რომელიც ადასტურებს პროდუქტისა და
პროდუქტის საწარმოო კონტროლის შესაბამისობას დადგენილ მოთხოვნებთან.“. 

მუხლი 2 

ამ დადგენილების გამოქვეყნებიდან 30 დღის ვადაში საქართველოს ფინანსთა  და
საქართველოს ეკონომიკისა და მდგრადი განვითარების სამინისტროებმა უზრუნველყონ
ერთობლივი ნორმატიული აქტის – „სამშენებლო პროდუქტის იმპორტის წინასწარი
შეტყობინების“ ფორმისა და მისი შევსების/დადასტურების წესის“  დამტკიცება. 

მუხლი 3 

1. ეს დადგენილება, გარდა ამ დადგენილების პირველი მუხლისა, ამოქმედდეს
გამოქვეყნებისთანავე. 

2.  ამ დადგენილების პირველი მუხლი ამოქმედდეს გამოქვეყნებიდან 30 დღის ვადაში. 

პრემიერ - მინისტრი  

მამუკა ბახტაძე 

საქართველოს ფინანსთა მინისტრის 

ბრძანება №166 

2019 წლის 4 ივნისი, ქ. თბილისი 

„საქართველოს საბაჟო ტერიტორიაზე საქონლის გადაადგილებისა და გაფორმების 

შესახებ ინსტრუქციის დამტკიცების თაობაზე“ საქართველოს ფინანსთა მინისტრის 

2012 წლის 26 ივლისის №290 ბრძანებაში ცვლილების შეტანის შესახებ 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, ვბრძანებ: 

მუხლი 1.  „საქართველოს საბაჟო ტერიტორიაზე საქონლის გადაადგილებისა და
გაფორმების შესახებ ინსტრუქციის დამტკიცების თაობაზე“ საქართველოს ფინანსთა
მინისტრის 2012 წლის 26 ივლისის №290 ბრძანებით (ვებგვერდი, 31/07/2012, სარეგისტრაციო
კოდი: 230210000.22.033.016424) დამტკიცებული ინსტრუქციის 23-ე მუხლის მე-2 პუნქტის „ც“ 

ქვეპუნქტი ჩამოყალიბდეს შემდეგი რედაქციით: 

„ც) სეს ესნ-ის 8703 სასაქონლო პოზიციით გათვალისწინებულ 0-დან 6 წლის ჩათვლით
ჰიბრიდულ მსუბუქ ავტომობილებზე, რომლებსაც საჭე მარჯვენა მხარეს აქვს ან გადატანილი
აქვს, ან ამავე სასაქონლო პოზიციით გათვალისწინებულ  ელექტროძრავიან მსუბუქ
ავტომობილებზე, რომლებსაც საჭე მარჯვენა მხარეს აქვს ან გადატანილი აქვს, საქართველოს
საგადასახადო კოდექსის 309-ე მუხლის მე-100 ნაწილის „ა“ ქვეპუნქტით გათვალისწინებული
ტრანსპორტირების დაწყების თარიღის დასადგენად: 

ც.ა) კონოსამენტი, რომელშიც აღნიშნული უნდა იყოს საზღვაო გადამზიდავის მიერ ამ
საქონლის (ტვირთის) გემზე მიღების თარიღი, ან 

ც.ბ) საზღვაო გადამზიდავის მიერ გაცემული დოკუმენტი, რომელიც ადასტურებს
მსუბუქი ავტომობილის საზღვაო კონტეინერში ჩატვირთვასა და გამომგზავნ საზღვაო
პორტში მიღებას 2019 წლის 1 ივნისამდე. ამასთან, ასეთი დოკუმენტი სხვა მონაცემებთან
ერთად უნდა შეიცავდეს  კონტეინერის ნომერს და მსუბუქი ავტომობილის
საიდენტიფიკაციო (VIN) ნომერს.“. 

მუხლი 2.  ამ ბრძანების პირველი მუხლით გათვალისწინებული, მსუბუქი ავტომობილის
ტრანსპორტირების დაწყების თარიღის დასადგენად საზღვაო გადამზიდავის მიერ გაცემული
დოკუმენტი საგადასახადო ორგანოს უნდა წარედგინოს ამ ბრძანების გამოქვეყნებიდან
არაუგვიანეს 30 კალენდარული დღის ვადაში. 

მუხლი 3.  ეს ბრძანება ამოქმედდეს გამოქვეყნებისთანავე და მისი მოქმედება გავრცელდეს
2019 წლის 1 ივნისიდან წარმოშობილ სამართლებრივ ურთიერთობებზე.  

 საქართველოს ფინანსთა მინისტრი  

ივანე მაჭავარიანი 

საქართველოს ფინანსთა მინისტრის 

ბრძანება №176 

2019 წლის 13 ივნისი, ქ. თბილისი 

„საქართველოს საბაჟო ტერიტორიაზე საქონლის გადაადგილებისა და გაფორმების 

შესახებ ინსტრუქციის დამტკიცების თაობაზე“ საქართველოს ფინანსთა მინისტრის 

2012 წლის 26 ივლისის №290 ბრძანებაში ცვლილების შეტანის შესახებ 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, ვბრძანებ: 

მუხლი 1 

„საქართველოს საბაჟო ტერიტორიაზე საქონლის გადაადგილებისა და გაფორმების შესახებ
ინსტრუქციის დამტკიცების თაობაზე“ საქართველოს ფინანსთა მინისტრის 2012 წლის 26 

ივლისის №290 ბრძანებით (ვებგვერდი, 31/07/2012, სარეგისტრაციო კოდი
230210000.22.033.016424) დამტკიცებულ ინსტრუქციაში შეტანილ იქნეს შემდეგი ცვლილება: 

1. 21-ე მუხლის მე-7 პუნქტის შემდეგ დაემატოს შემდეგი შინაარსის 71  პუნქტი: 

„71. საქართველოს საგადასახადო კოდექსის 199-ე მუხლის „დ.ე“ ქვეპუნქტით
გათვალისწინებული საგადასახადო შეღავათის მიზნებისათვის, სატრანსპორტო საშუალება
ეკონომიკური საქმიანობისათვის განკუთვნილად არ ჩაითვლება იმ შემთხვევაში, თუ ის
იმპორტიორის საკუთრებაში იმყოფებოდა და რეგისტრირებული იყო ამგვარად პირის მიერ
საქართველოში მუდმივად ცხოვრების უფლების მიღების დღემდე არანაკლებ 6 თვის
განმავლობაში.“. 

2. 23-ე მუხლის მე-2 პუნქტის „ხ“ ქვეპუნქტის შემდეგ დაემატოს შემდეგი შინაარსის „ჯ“ 

ქვეპუნქტი: 

„ჯ) სატრანსპორტო საშუალებაზე საქართველოს საგადასახადო კოდექსის 199-ე მუხლის
„დ.ე“ ქვეპუნქტით გათვალისწინებული საგადასახადო შეღავათის გამოყენების შემთხვევაში
– დოკუმენტი, რომელიც ადასტურებს, რომ სატრანსპორტო საშუალებაზე იმპორტიორის
საკუთრების უფლება რეგისტრირებული იყო პირის მიერ საქართველოში მუდმივად
ცხოვრების უფლების მიღების დღემდე არანაკლებ 6 თვის განმავლობაში.“. 

მუხლი 2 

ეს ბრძანება ამოქმედდეს გამოქვეყნებიდან 90-ე დღეს. 

საქართველოს ფინანსთა მინისტრი  

ივანე მაჭავარიანი 

საქართველოს ფინანსთა მინისტრის 

ბრძანება №179 

2019 წლის 13 ივნისი, ქ. თბილისი 

„საქართველოს ფინანსთა სამინისტროს ცენტრალური აპარატის მოხელეთა 

დამატებითი საკვალიფიკაციო მოთხოვნების დამტკიცების შესახებ“ საქართველოს 

ფინანსთა მინისტრის 2018 წლის 12 ივნისის №230 ბრძანებაში ცვლილების შეტანის 

თაობაზე 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის საფუძველზე, ვბრძანებ: 

მუხლი 1 

„საქართველოს ფინანსთა სამინისტროს ცენტრალური აპარატის მოხელეთა დამატებითი
საკვალიფიკაციო მოთხოვნების დამტკიცების შესახებ“ საქართველოს ფინანსთა მინისტრის
2018 წლის 12 ივნისის №230 ბრძანებაში (ვებგვერდი, 14/06/2018, სარეგისტრაციო კოდი: 

010320040.22.033.017103) შეტანილ იქნეს ცვლილება და ბრძანებით დამტკიცებული
საქართველოს ფინანსთა სამინისტროს ცენტრალური აპარატის მოხელეთა დამატებითი
საკვალიფიკაციო მოთხოვნების 21-ე მუხლი ჩამოყალიბდეს შემდეგი რედაქციით: 

„მუხლი 21. ფისკალური რისკების მართვის სამმართველო 

1. პირველადი სტრუქტურული ერთეულის ხელმძღვანელი: 

ა) უმაღლესი ეკონომიკური ან იურიდიული განათლება ან უმაღლესი განათლება
ბიზნესის ადმინისტრირების მიმართულებით ან საჯარო მმართველობის სპეციალობით; 

ბ) სპეციალობით მუშაობის არანაკლებ 5 წლის გამოცდილება, მათ შორის, ხელმძღვანელ
თანამდებობაზე მუშაობის არანაკლებ 2 წლის გამოცდილება; 

გ) მაკროეკონომიკის ცოდნა; 

დ) საქართველოს კონსტიტუციის, საქართველოს კანონის „საქართველოს მთავრობის
სტრუქტურის, უფლებამოსილებისა და საქმიანობის წესის შესახებ“, საქართველოს კანონის
„საჯარო სამსახურის შესახებ“, საქართველოს კანონის ,,საჯარო და კერძო თანამშრომლობის
შესახებ“, საქართველოს ორგანული კანონის ,,ეკონომიკური თავისუფლების შესახებ“, 

საქართველოს საბიუჯეტო კოდექსის, საქართველოს მთავრობის 2018 წლის 17 აგვისტოს
№426 დადგენილების ,,საჯარო და კერძო თანამშრომლობის პროექტის შემუშავებისა და
განხორციელების წესის დამტკიცების შესახებ“, საქართველოს ფინანსთა მინისტრის 2010 

წლის 25 აგვისტოს №672 ბრძანების „საქართველოს საბიუჯეტო კლასიფიკაციის
დამტკიცების თაობაზე“, შესაბამისი წლის ფისკალური რისკების ანალიზის დოკუმენტის, 

საქართველოს ფინანსთა სამინისტროს დებულების ცოდნა;  

ე) საოფისე კომპიუტერული პროგრამების (Microsoft office Word, Microsoft office Excel, 

Microsoft office Outlook) ცოდნა; 

ვ) ინგლისური ენის ცოდნა. 

2. პირველი კატეგორიის უფროსი სპეციალისტი: 

ა) უმაღლესი ეკონომიკური განათლება ან უმაღლესი განათლება ბიზნესის
ადმინისტრირების მიმართულებით; 

ბ) სპეციალობით მუშაობის არანაკლებ 2 წლის გამოცდილება (უპირატესობა ენიჭება
საჯარო სამსახურში მუშაობის გამოცდილებას); 

გ) საქართველოს კონსტიტუციის, საქართველოს კანონის „საქართველოს მთავრობის
სტრუქტურის, უფლებამოსილებისა და საქმიანობის წესის შესახებ“, საქართველოს კანონის
„საჯარო სამსახურის შესახებ“, საქართველოს კანონის ,,საჯარო და კერძო თანამშრომლობის
შესახებ“, საქართველოს ორგანული კანონის ,,ეკონომიკური თავისუფლების შესახებ“, 

საქართველოს საბიუჯეტო კოდექსის, საქართველოს მთავრობის 2018 წლის 17 აგვისტოს
№426 დადგენილების ,,საჯარო და კერძო თანამშრომლობის პროექტის შემუშავებისა და
განხორციელების წესის დამტკიცების შესახებ“, საქართველოს ფინანსთა მინისტრის 2010 

წლის 25 აგვისტოს №672 ბრძანების „საქართველოს საბიუჯეტო კლასიფიკაციის
დამტკიცების თაობაზე“, შესაბამისი წლის ფისკალური რისკების ანალიზის დოკუმენტის, 

საქართველოს ფინანსთა სამინისტროს დებულების ცოდნა;  

დ) საოფისე კომპიუტერული პროგრამების (Microsoft office Word, Microsoft office Excel, 

Microsoft office Outlook) ცოდნა; 

ე) ინგლისური ენის ცოდნა. 

3. მეორე კატეგორიის უფროსი სპეციალისტი: 

ა) უმაღლესი ეკონომიკური განათლება ან უმაღლესი განათლება ბიზნესის
ადმინისტრირების მიმართულებით; 

ბ) სპეციალობით მუშაობის არანაკლებ 2 წლის გამოცდილება (უპირატესობა ენიჭება
საჯარო სამსახურში მუშაობის გამოცდილებას); 

გ) საქართველოს კონსტიტუციის, საქართველოს კანონის „საქართველოს მთავრობის
სტრუქტურის, უფლებამოსილებისა და საქმიანობის წესის შესახებ“, საქართველოს კანონის
„საჯარო სამსახურის შესახებ“, საქართველოს კანონის ,,საჯარო და კერძო თანამშრომლობის
შესახებ“, საქართველოს ორგანული კანონის ,,ეკონომიკური თავისუფლების შესახებ“, 

საქართველოს საბიუჯეტო კოდექსის, საქართველოს მთავრობის 2018 წლის 17 აგვისტოს
№426 დადგენილების ,,საჯარო და კერძო თანამშრომლობის პროექტის შემუშავებისა და
განხორციელების წესის დამტკიცების შესახებ“, საქართველოს ფინანსთა მინისტრის 2010 

წლის 25 აგვისტოს №672 ბრძანების „საქართველოს საბიუჯეტო კლასიფიკაციის
დამტკიცების თაობაზე“, შესაბამისი წლის ფისკალური რისკების ანალიზის დოკუმენტის, 

საქართველოს ფინანსთა სამინისტროს დებულების ცოდნა;  

დ) საოფისე კომპიუტერული პროგრამების (Microsoft office Word, Microsoft office Excel, 

Microsoft office Outlook) ცოდნა. 

4. მესამე კატეგორიის უფროსი სპეციალისტი: 

ა) უმაღლესი ეკონომიკური განათლება ან უმაღლესი განათლება ბიზნესის
ადმინისტრირების მიმართულებით; 

ბ) სპეციალობით მუშაობის არანაკლებ 1 წლის გამოცდილება (უპირატესობა ენიჭება
საჯარო სამსახურში მუშაობის გამოცდილებას); 

გ) საქართველოს კონსტიტუციის, საქართველოს კანონის „საქართველოს მთავრობის
სტრუქტურის, უფლებამოსილებისა და საქმიანობის წესის შესახებ“, საქართველოს კანონის
„საჯარო სამსახურის შესახებ“, საქართველოს კანონის ,,საჯარო და კერძო თანამშრომლობის
შესახებ“, საქართველოს ორგანული კანონის ,,ეკონომიკური თავისუფლების შესახებ“, 

საქართველოს საბიუჯეტო კოდექსის, საქართველოს მთავრობის 2018 წლის 17 აგვისტოს N426 

დადგენილების ,,საჯარო და კერძო თანამშრომლობის პროექტის შემუშავებისა და
განხორციელების წესის დამტკიცების შესახებ’’, საქართველოს ფინანსთა მინისტრის 2010 

წლის 25 აგვისტოს №672 ბრძანების „საქართველოს საბიუჯეტო კლასიფიკაციის
დამტკიცების თაობაზე“, შესაბამისი წლის ფისკალური რისკების ანალიზის დოკუმენტის, 

საქართველოს ფინანსთა სამინისტროს დებულების ცოდნა;  

დ) საოფისე კომპიუტერული პროგრამების (Microsoft office Word, Microsoft office Excel, 

Microsoft office Outlook) ცოდნა. 

5. პირველი კატეგორიის უმცროსი სპეციალისტი: 

ა) უმაღლესი ეკონომიკური განათლება ან უმაღლესი განათლება ბიზნესის
ადმინისტრირების მიმართულებით; 

ბ) საქართველოს კონსტიტუციის, საქართველოს კანონის „საქართველოს მთავრობის
სტრუქტურის, უფლებამოსილებისა და საქმიანობის წესის შესახებ“, საქართველოს კანონის
„საჯარო სამსახურის შესახებ“, საქართველოს კანონის ,,საჯარო და კერძო თანამშრომლობის
შესახებ“, საქართველოს ორგანული კანონის ,,ეკონომიკური თავისუფლების შესახებ“, 

საქართველოს საბიუჯეტო კოდექსის, საქართველოს მთავრობის 2018 წლის 17 აგვისტოს
№426 დადგენილების ,,საჯარო და კერძო თანამშრომლობის პროექტის შემუშავებისა და
განხორციელების წესის დამტკიცების შესახებ“, საქართველოს ფინანსთა მინისტრის 2010 

წლის 25 აგვისტოს №672 ბრძანების „საქართველოს საბიუჯეტო კლასიფიკაციის
დამტკიცების თაობაზე“, შესაბამისი წლის ფისკალური რისკების ანალიზის დოკუმენტის, 

საქართველოს ფინანსთა სამინისტროს დებულების ცოდნა;  

გ) საოფისე კომპიუტერული პროგრამების (Microsoft office Word, Microsoft office Excel, 

Microsoft office Outlook) ცოდნა.“. 

მუხლი 2.   ეს ბრძანება ამოქმედდეს გამოქვეყნებისთანავე. 

საქართველოს ფინანსთა მინისტრი   ივანე მაჭავარიანი 

საქართველოს ფინანსთა მინისტრის 

ბრძანება №182 

2019 წლის 17 ივნისი, ქ. თბილისი 

„მიმდინარე კონტროლის პროცედურების ჩატარების, სასაქონლო-მატერიალურ 

ფასეულობათა ჩამოწერის, აღიარებული საგადასახადო დავალიანების დაფარვის, 

საგადასახადო დავალიანების გადახდევინების უზრუნველყოფის ღონისძიებების 

განხორციელების, სამართალდარღვევათა საქმისწარმოების წესის დამტკიცების 

თაობაზე“ საქართველოს ფინანსთა მინისტრის 2010 წლის 31 დეკემბრის №994 

ბრძანებაში ცვლილების შეტანის შესახებ 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, ვბრძანებ: 

მუხლი 1 

„მიმდინარე კონტროლის პროცედურების ჩატარების, სასაქონლო-მატერიალურ
ფასეულობათა ჩამოწერის, აღიარებული საგადასახადო დავალიანების დაფარვის, 

საგადასახადო დავალიანების გადახდევინების უზრუნველყოფის ღონისძიებების
განხორციელების, სამართალდარღვევათა საქმისწარმოების წესის დამტკიცების თაობაზე“ 

საქართველოს ფინანსთა მინისტრის 2010 წლის 31 დეკემბრის №994 ბრძანებით (სსმ III, 

31.12.2010, №172, სარეგისტრაციო კოდი: 200090000.22.033.016105) დამტკიცებულ  წესში
შეტანილ იქნეს შემდეგი ცვლილება: 

1. მე-20 მუხლის 32 პუნქტის ,,ბ“ ქვეპუნქტი ჩამოყალიბდეს შემდეგი რედაქციით: 

„ბ) „2019 წლის ჯანმრთელობის დაცვის სახელმწიფო პროგრამების დამტკიცების შესახებ“

საქართველოს მთავრობის 2018  წლის 31 დეკემბრის №693 დადგენილების №21 დანართის
მე-4 მუხლის პირველი და მე-2 პუნქტების მიზნებისთვის, ამავე მუხლის მე-5 პუნქტით
გათვალისწინებული პირის (დისტრიბუტორის) მიერ შესაბამისი მომსახურების გაწევისას.“.   

2. 235   მუხლის 41 პუნქტის ,,ბ“ ქვეპუნქტი ჩამოყალიბდეს შემდეგი რედაქციით: 

„ბ) „2019 წლის ჯანმრთელობის დაცვის სახელმწიფო პროგრამების დამტკიცების შესახებ“

საქართველოს მთავრობის 2018  წლის 31 დეკემბრის №693 დადგენილების №21 დანართის მე-

4 მუხლის პირველი და მე-2 პუნქტების მიზნებისთვის, ამავე მუხლის მე-5 პუნქტით
გათვალისწინებული პირის (დისტრიბუტორის) მიერ შესაბამისი მომსახურების გაწევისას.“.   

მუხლი 2 

ეს ბრძანება ამოქმედდეს გამოქვეყნებისთანავე. 

საქართველოს ფინანსთა მინისტრი  

ივანე მაჭავარიანი 

i n s t r u q c i a

საქართველოს ფინანსთა მინისტრის 

ბრძანება №177 

2019 წლის 13 ივნისი, ქ. თბილისი 

„გადასახადების ადმინისტრირების შესახებ“ საქართველოს ფინანსთა მინისტრის 

2010 წლის 31 დეკემბრის №996 ბრძანებაში ცვლილების შეტანის თაობაზე 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, ვბრძანებ: 

მუხლი 1 

„გადასახადების ადმინისტრირების შესახებ“ საქართველოს ფინანსთა მინისტრის 2010 

წლის 31 დეკემბრის №996 ბრძანებით (სსმ, ვებგვერდი, 060111, 03/01/2011, 

200090000.22.033.016112) დამტკიცებულ ინსტრუქციაში შეტანილ იქნეს ცვლილება და
დანართი №I-16 ჩამოყალიბდეს თანდართული რედაქციით. 

მუხლი 2 

ეს ბრძანება ამოქმედდეს გამოქვეყნებისთანავე. 

საქართველოს ფინანსთა მინისტრი  

ივანე მაჭავარიანი 

PDF created with pdfFactory Pro trial version www.pdffactory.com

http://www.pdffactory.com


40

------------   gadasaxadebi   # 11    2019   ------------

დანართი №I-16

წინასწარი გადაწყვეტილება 

 

IV. წინასწარი გადაწყვეტილების სამართლებრივი საფუძვლები 

წინასწარი გადაწყვეტილება გამოცემულია საქართველოს საგადასახადო კოდექსის 47-ე
მუხლისა და  „გადასახადების ადმინისტრირების შესახებ“ საქართველოს ფინანსთა
მინისტრის 2010 წლის 31 დეკემბრის N996 ბრძანებით დამტკიცებული ინსტრუქციის მე-19 

მუხლის საფუძველზე. 

V. წინასწარი გადაწყვეტილება გაიცემა და მოქმედებს იმ პირობით, რომ: 

i n s t r u q c i a

ა) არ არსებობს „გადასახადების ადმინისტრირების შესახებ“ საქართველოს ფინანსთა 

მინისტრის 2010 წლის 31 დეკემბრის N996 ბრძანებით დამტკიცებული ინსტრუქციის მე-19 

მუხლის მე-4 პუნქტის „ა“-„დ“ ქვეპუნქტებით გათვალისწინებული წინასწარი 

გადაწყვეტილების გამოცემაზე უარის თქმის საფუძვლები, გარდა იმ შემთხვევისა, როდესაც, 

შემოსავლების სამსახურმა გამოსცა წინასწარი გადაწყვეტილება, მიუხედავად იმისა, რომ 

გადასახადის გადამხდელის მიერ აღნიშნული საფუძვლების შესახებ მითითებული იყო 

დანართი №I-15-ის შესაბამისად წინასწარი გადაწყვეტილების გამოცემის მოთხოვნით 

წარდგენილ განცხადებაში; 

ბ) განმცხადებლის მიერ წინასწარი გადაწყვეტილების გამოცემის მოთხოვნაში სრულად და 

სწორად არის წარმოდგენილი წინასწარი გადაწყვეტილების გამოცემისათვის არსებითი 

მნიშვნელობის მქონე ყველა ფაქტი და გარემოება. ფაქტები და გარემოებები წინასწარი 

გადაწყვეტილების გამოცემისათვის არსებითი მნიშვნელობის მქონედ ითვლება, თუ 

რომელიმე მათგანის წარმოუდგენლობის ან არასრულად წარდგენის შემთხვევაში წინასწარი 
გადაწყვეტილების მოთხოვნაში განმცხადებლის მიერ დასმულ საკითხზე წინასწარი 

გადაწყვეტილება სხვა შინაარსით გამოიცემოდა. 

VI. წინასწარი გადაწყვეტილების გასაჩივრება 

წინასწარი გადაწყვეტილება შეიძლება გასაჩივრდეს საქართველოს საგადასახადო 

კოდექსის XIV კარით დადგენილი წესით, წინასწარი გადაწყვეტილების ჩაბარებიდან 30 დღის 

ვადაში, საჩივრის საქართველოს ფინანსთა სამინისტროსთან არსებულ დავების განხილვის 

საბჭოში (მის.: ქ. თბილისი, ვახტანგ გორგასლის ქუჩა №16) წარდგენის გზით, აგრეთვე, 

თბილისის საქალაქო სასამართლოში (მის.: ქ. თბილისი, აღმაშენებლის ხეივანი, მე-12 კმ. №6) 

საქართველოს კანონმდებლობით დადგენილი წესით. 

საქართველოს ფინანსთა მინისტრის 

ბრძანება №178 

2019 წლის 13 ივნისი, ქ. თბილისი 

„გადასახადების ადმინისტრირების შესახებ“ საქართველოს ფინანსთა მინისტრის 

2010 წლის 31 დეკემბრის №996 ბრძანებაში ცვლილების შეტანის თაობაზე 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, ვბრძანებ: 

მუხლი 1. „გადასახადების ადმინისტრირების შესახებ“ საქართველოს ფინანსთა
მინისტრის 2010 წლის 31 დეკემბრის №996 ბრძანებით (სსმ, ვებგვერდი, 060111, 03/01/2011, 

200090000.22.033.016112) დამტკიცებულ ინსტრუქციაში შეტანილ იქნეს ცვლილება და 61 

მუხლის: 

1. მე-4 პუნქტი ჩამოყალიბდეს შემდეგი რედაქციით: 

„4. გადასახადის გადამხდელს კატეგორია განესაზღვრება კატეგორიის განსაზღვრის თვის
წინა უწყვეტი 12 კალენდარული თვის სავადო თარიღების მიხედვით საქართველოს
საგადასახადო კოდექსის 61-ე მუხლის მე-2 ნაწილის „ა“ ქვეპუნქტით გათვალისწინებული
დეკლარაციის საფუძველზე დარიცხული გადასახადების თანხების ჯამით.“. 

2. მე-5 პუნქტი ამოღებულ იქნეს. 

3. მე-6 პუნქტი ჩამოყალიბდეს შემდეგი რედაქციით: 

„6. კატეგორია შეიძლება იყოს: 

ა) მცირე – პირი, რომლის მიერ დარიცხული გადასახადების თანხების ჯამი ნაკლებია 100 

000 ლარზე; 

ბ) საშუალო – პირი, რომლის მიერ დარიცხული გადასახადების თანხების ჯამი ტოლია ან
მეტია 100 000 ლარზე და ნაკლებია 2 000 000 ლარზე; 

გ) მსხვილი – პირი, რომლის მიერ დარიცხული გადასახადების თანხების ჯამი ტოლია ან
მეტია  2 000 000 ლარზე.“. 

4. მე-8 პუნქტი ჩამოყალიბდეს შემდეგი რედაქციით: 

„8. სახელმწიფოსთვის ან ადგილობრივი თვითმმართველობის ორგანოებისთვის, საჯარო
სამართლის იურიდიული პირებისთვის, აგრეთვე, მათ მიერ დაფუძნებული არასამეწარმეო
(არაკომერციული) იურიდიული პირებისთვის, რომლებიც კატეგორიის განსაზღვრისას არ
არიან რეგისტრირებულნი დღგ-ის გადამხდელად, გადასახადის გადამხდელის კატეგორიის
განსაზღვრის მიზნებისთვის, ამ მუხლის მე-4 პუნქტით გათვალისწინებულ თანხაში არ
გაითვალისწინება გადახდის წყაროსთან დაკავებული გადასახადის დეკლარაციით
დარიცხული გადასახადის თანხები.“. 

5. „მაგალითი“ ჩამოყალიბდეს შემდეგი რედაქციით: 

„მაგალითი: 

ა) სიდიდის კატეგორიის განსაზღვრის მიზნით, 2019 წლის 1 დეკემბერს  დაჯამდა შპს X-ის
წინა უწყვეტი 12 კალენდარული თვის შედეგად დარიცხული თანხები. კერძოდ, დაჯამდა შპს
X-ის მიერ სავადო თარიღით „დარიცხული“ გადასახადების თანხების ჯამი, 2018 წლის
ოქტომბრის დეკლარაციიდან 2019 წლის ოქტომბრის დეკლარაციის ჩათვლით, რამაც 1 900 

000 ლარი შეადგინა. 

შესაბამისად, დადგინდა, რომ „დარიცხული“ გადასახადების თანხების ჯამი 1 900 000 

ლარია. 

შედეგად, 2019 წლის 1 დეკემბერს შპს X-ის სიდიდის კატეგორია განისაზღვრა „საშუალო“. 

ბ) მოცემულობა იგივეა, რაც „ა“ ვარიანტში, თუმცა დამატებით შპს X-მა 2019 წლის 15 

ნოემბერს წარადგინა 2017 წლის იანვრის დაზუსტებული დეკლარაცია, რომლითაც
გაზრდილია „დარიცხული“ თანხა 2 000 000 ლარით. სიდიდის კატეგორიის განსაზღვრის
მიზნით, 2019 წლის 1 დეკემბერს  დაჯამდა შპს X-ის წინა უწყვეტი 12 კალენდარული თვის
შედეგად დარიცხული თანხები.  

კერძოდ, დაჯამდა შპს X-ის მიერ სავადო თარიღით „დარიცხული“ გადასახადების
თანხების ჯამი, 2018 წლის ოქტომბრის დეკლარაციიდან 2019 წლის ოქტომბრის
დეკლარაციის ჩათვლით, რამაც  1 900 000 ლარი შეადგინა.  

შესაბამისად, დადგინდა, რომ „დარიცხული“ გადასახადების თანხების ჯამი 1 900 000  

ლარია.  

შედეგად, 2019 წლის 1 დეკემბერს შპს X-ის სიდიდის კატეგორია განისაზღვრა „საშუალო“, 

ხოლო 2017 წლის იანვრის დეკლარაცია აღნიშნულ გაანგარიშებაში მონაწილეობას არ იღებს.“. 

მუხლი 2 

ეს ბრძანება ამოქმედდეს გამოქვეყნებისთანავე. 

საქართველოს ფინანსთა მინისტრი  

ივანე მაჭავარიანი 

Semosavlebis samsaxuris brZaneba

Semosavlebis samsaxuris brZaneba

შემოსავლების სამსახურის უფროსის 

ბრძანება №17828 

2019 წლის 4 ივნისი, ქ. თბილისი 

„საჯარო სამართლის იურიდიული პირის – შემოსავლების სამსახურის 
სტრუქტურული ერთეულების დებულების დამტკიცების თაობაზე“ შემოსავლების 
სამსახურის უფროსის 2011 წლის 2 ივნისის №2742 ბრძანებაში ცვლილების შეტანის 

შესახებ 

საქართველოს ზოგადი ადმინისტრაციული კოდექსის 63-ე მუხლისა და „საჯარო
სამართლის იურიდიული პირის – შემოსავლების სამსახურის დებულების დამტკიცების
შესახებ“ საქართველოს ფინანსთა მინისტრის 2011 წლის 23 მაისის №303 ბრძანებით
დამტკიცებული დებულების მე-3 მუხლის მე-2 პუნქტის „უ“ ქვეპუნქტის საფუძველზე, 
ვბრძანებ: 

 მუხლი 1. „საჯარო სამართლის იურიდიული პირის – შემოსავლების სამსახურის
სტრუქტურული ერთეულების დებულების დამტკიცების თაობაზე“ შემოსავლების
სამსახურის უფროსის 2011 წლის 2 ივნისის №2742 ბრძანებით დამტკიცებული „საჯარო
სამართლის იურიდიული პირის – შემოსავლების სამსახურის მომსახურების
დეპარტამენტის დებულების“ (დანართი №9) მე-7 მუხლის პირველი პუნქტის: 

1. „ლ“ ქვეპუნქტი ამოღებულ იქნეს. 

2. „მ“ ქვეპუნქტი ჩამოყალიბდეს შემდეგი რედაქციით: 

„მ) გლდანი-ნაძალადევის და დიდუბე-ჩუღურეთის სერვისცენტრი.“. 

მუხლი 2. ეს ბრძანება ამოქმედდეს 2019 წლის 3 ივნისიდან. 

სამსახურის უფროსი                                                                        

ვ. ლაშქარაძე 

შემოსავლების სამსახურის უფროსის 

ბრძანება №18714 

2019 წლის 11 ივნისი, ქ. თბილისი 

„საქართველოს საბაჟო ტერიტორიაზე საქონლის შემოტანასთან/საქართველოს 
საბაჟო ტერიტორიიდან გატანასთან და დეკლარირებასთან დაკავშირებული 

პროცედურების განხორციელების თაობაზე“ შემოსავლების სამსახურის უფროსის 
2012 წლის 1 აგვისტოს №12858 ბრძანებაში ცვლილების შეტანის შესახებ 

საქართველოს ზოგადი ადმინისტრაციული კოდექსის 63-ე მუხლისა და საქართველოს
ფინანსთა მინისტრის 2011 წლის 23 მაისის №303 ბრძანებით დამტკიცებული „საჯარო
სამართლის იურიდიული პირის – შემოსავლების სამსახურის დებულების“ მე-3 მუხლის მე-2 
პუნქტის „უ“ ქვეპუნქტის საფუძველზე,  ვბრძანებ: 

1. „საქართველოს საბაჟო ტერიტორიაზე საქონლის შემოტანასთან/საქართველოს საბაჟო
ტერიტორიიდან გატანასთან და დეკლარირებასთან დაკავშირებული პროცედურების
განხორციელების თაობაზე“ შემოსავლების სამსახურის უფროსის 2012 წლის 1 აგვისტოს
№12858 ბრძანების პირველი პუნქტის „ბ“ ქვეპუნქტით დამტკიცებული „დეკლარირების
კლასიფიკატორის“ (დანართი №2) მე-5 ნაწილი ჩამოყალიბდეს შემდეგი რედაქციით: 

„ნაწილი 5. გადასახდელების გაანგარიშების დამხმარე კოდების კლასიფიკატორი 

2. ეს ბრძანება ამოქმედდეს ხელმოწერისთანავე. 

სამსახურის უფროსი  

ვახტანგ ლაშქარაძე 

შემოსავლების სამსახურის 

ბრძანება №19490 

2019 წლის 14 ივნისი, ქ. თბილისი 

„გადასახადის გადამხდელთა პირადი აღრიცხვის ბარათების წარმოების წესის 
შესახებ“ მეთოდური მითითების დამტკიცების თაობაზე“  შემოსავლების სამსახურის 

უფროსის 2016 წლის 18 მაისის №13446 ბრძანებაში ცვლილების შეტანის შესახებ 

საქართველოს ზოგადი ადმინისტრაციული კოდექსის 63-ე მუხლის და „საჯარო
სამართლის იურიდიული პირის – შემოსავლების სამსახურის დებულების დამტკიცების
შესახებ“ საქართველოს ფინანსთა მინისტრის 2011 წლის 23 მაისის №303 ბრძანებით
დამტკიცებული დებულების მე-3 მუხლის მე-2 პუნქტის „უ“ ქვეპუნქტის საფუძველზე, 
ვბრძანებ: 

1.  „გადასახადის გადამხდელთა პირადი აღრიცხვის ბარათების წარმოების წესის შესახებ“ 
მეთოდური მითითების დამტკიცების თაობაზე“ შემოსავლების სამსახურის უფროსის 2016 
წლის 18 მაისის  №13446 ბრძანებით დამტკიცებული მეთოდური მითითების მე-7 მუხლს
დაემატოს შემდეგი შინაარსის მე-18 და მე-19 პუნქტები: 

„18. გადასახადის გადამხდელის გადახდისუუნარობის საქმის წარმოების პროცესში ან
საგადასახადო დავალიანების რესტრუქტურიზაციის რეჟიმში ყოფნა, საქართველოს
საგადასახადო კოდექსის 309-ე მუხლის 37-ე ნაწილის „ა“ ქვეპუნქტის მიზნებისათვის, არ
წარმოადგენს დავალიანების ჩამოწერაზე უარის თქმის საფუძველს. ამ მიზნით: 

ა) გადასახადის სახეების მიხედვით, პირადი აღრიცხვის ბარათზე უნდა განხორციელდეს
იმ გამიჯნული აღიარებული საგადასახადო დავალიანებების კვლავ აღდგენა, რომელიც
არსებობდა საწარმოს მიმართ სასამართლოს მიერ გადახდისუუნარობის საქმის წარმოების
დაწყების შესახებ განჩინების გამოქვეყნების თარიღის ან საგადასახადო დავალიანების
რესტრუქტურიზაციის შესახებ საქართველოს მთავრობის განკარგულებით განსაზღვრული
რესტრუქტურიზაციის პერიოდის დაწყების თარიღის მდგომარეობით და ჩამოწერას
დაექვემდებაროს, ამ მუხლის დებულებების გათვალისწინებით, გადასახადის გადამხდელის
პირადი აღრიცხვის ბარათზე არსებული გამიჯნული (გადავადებული) ის დავალიანება ან/და
დავალიანების ის ნაწილი, რომელიც აკმაყოფილებს საქართველოს საგადასახადო კოდექსის
309-ე მუხლის 37-ე ნაწილის „ა“ ქვეპუნქტით დადგენილ მოთხოვნებს. ამასთან, ჩამოსაწერი
დავალიანების თანხის გაანგარიშება უნდა განხორციელდეს იმგვარად, რომ რიცხობრივად
ჩამოსაწერი თანხის ოდენობა ჯამში ტოლი იყოს იმ დავალიანებისა, რომელიც გადასახადის
გადამხდელს ჩამოეწერებოდა მისი გადახდისუუნარობის საქმის წარმოების პროცესში ან
საგადასახადო დავალიანების რესტრუქტურიზაციის რეჟიმში არყოფნის შემთხვევაში; 

ბ) პირადი აღრიცხვის ბარათზე დავალიანების აღდგენა არ განიხილება
გადახდისუუნარობის რეჟიმიდან გამოსვლად ან რესტრუქტურიზაციის რეჟიმის ვადაზე
ადრე შეწყვეტად. შესაბამისად, აღნიშნული პუნქტი არ გულისხმობს რესტრუქტურიზებული
დავალიანების დაფარვის გრაფიკის ავტომატურად ცვლილებას. 

19. ამ მუხლის მე-18 პუნქტით გათვალისწინებულ შემთხვევაში, საგადასახადო
დავალიანების ჩამოწერის შემდგომ, ჩამოწერილი თანხის მიხედვით, შედეგების შესახებ
უნდა ეცნობოს: 

ა) გადასახადის გადამხდელის გადახდისუუნარობის საქმის წარმოების პროცესში ყოფნის
შემთხვევაში – შემოსავლების სამსახურის შესაბამის სტრუქტურულ ერთეულს, 
შემოსავლების სამსახურის, როგორც კრედიტორის, მოთხოვნის დაზუსტების მიზნით; 

ბ) გადასახადის გადამხდელის საგადასახადო დავალიანების რესტრუქტურიზაციის
რეჟიმში ყოფნის შემთხვევაში – საქართველოს ფინანსთა სამინისტროსთან შექმნილ
ვადაგადაცილებული საგადასახადო დავალიანებებისა და სასესხო დავალიანებების
რესტრუქტურიზაციის მიზანშეწონილობის საკითხის შემსწავლელ კომისიას.“. 

2. ეს ბრძანება ამოქმედდეს ხელმოწერისთანავე. 

სამსახურის უფროსი                                                                                                           

ვ. ლაშქარაძე 

შემოსავლების სამსახურის უფროსის 

ბრძანება №20100 

2019 წლის 20 ივნისი, ქ. თბილისი 

„საჯარო სამართლის იურიდიული პირის – შემოსავლების სამსახურის 
სტრუქტურული ერთეულების დებულების დამტკიცების თაობაზე“ შემოსავლების 
სამსახურის უფროსის 2011 წლის 2 ივნისის №2742 ბრძანებაში ცვლილების შეტანის 

შესახებ 

საქართველოს ზოგადი ადმინისტრაციული კოდექსის 63-ე მუხლისა და „საჯარო
სამართლის იურიდიული პირის – შემოსავლების სამსახურის დებულების დამტკიცების
შესახებ“ საქართველოს ფინანსთა მინისტრის 2011 წლის 23 მაისის №303 ბრძანებით
დამტკიცებული დებულების მე-3 მუხლის მე-2 პუნქტის „უ“ ქვეპუნქტის საფუძველზე, 
ვბრძანებ: 

1. „საჯარო სამართლის იურიდიული პირის − შემოსავლების სამსახურის სტრუქტურული
ერთეულების დებულების დამტკიცების თაობაზე“ შემოსავლების სამსახურის უფროსის 2011 
წლის 2 ივნისის №2742 ბრძანებით დამტკიცებული „საჯარო სამართლის იურიდიული პირის
– შემოსავლების სამსახურის იურიდიული დეპარტამენტის დებულების“ (დანართი №6): 

ა) მე-3 მუხლის მე-2 პუნქტის „ბ“ ქვეპუნქტი ჩამოყალიბდეს შემდეგი რედაქციით: 

„ბ) დეპარტამენტის უფროსი/მოადგილეები უშუალოდ ახორციელებენ პირადი
საგადასახადო მრჩევლის მიერ საკონსულტაციო საბჭოს წევრის წინაშე დასმული საკითხის
შესწავლისა და დამუშავების კოორდინაციას, დეპარტამენტის პოზიციის ჩამოყალიბების
მიზნით;“; 

ბ) მე-4 მუხლის: 

ბ.ა) მე-2 პუნქტი ჩამოყალიბდეს შემდეგი რედაქციით: 

„2. დეპარტამენტის უფროსს ჰყავს მოადგილეები, რომელსაც თანამდებობაზე ნიშნავს და
თანამდებობიდან ათავისუფლებს შემოსავლების სამსახურის უფროსი.“; 

ბ.ბ) მე-5 პუნქტი ჩამოყალიბდეს შემდეგი რედაქციით: 

„5. დეპარტამენტის უფროსის არყოფნის შემთხვევაში მის მოვალეობას ასრულებს
დეპარტამენტის უფროსის ერთ-ერთი მოადგილე შემოსავლების სამსახურის უფროსის
გადაწყვეტილებით.“; 

გ) მე-6 მუხლის: 

გ.ა) პირველი პუნქტის „თ“ ქვეპუნქტი ჩამოყალიბდეს შემდეგი რედაქციით: 

„თ) დეპარტამენტის უფროსის/მოადგილეების სხვა დავალებებისა და მითითებების
შესრულება.“; 

გ.ბ) მე-2 პუნქტის „თ“ ქვეპუნქტი ჩამოყალიბდეს შემდეგი რედაქციით: 

„თ) დეპარტამენტის უფროსის/მოადგილეების სხვა დავალებებისა და მითითებების
შესრულება.“. 

2. ეს ბრძანება ამოქმედდეს ხელმოწერისთანავე. 

სამსახურის უფროსი  

ვახტანგ ლაშქარაძე 

შემოსავლების სამსახურის უფროსის 

ბრძანება №20722 

2019 წლის 25 ივნისი, ქ. თბილისი 

დანაკარგების მაქსიმალური ზღვრული ოდენობების შემმუშავებელი კომისიის 
შექმნის შესახებ 

საქართველოს ზოგადი ადმინისტრაციული კოდექსის 61-ე მუხლის, „დანაკარგების
მაქსიმალური ზღვრული ოდენობების დამდგენი უფლებამოსილი ორგანოს განსაზღვრის
შესახებ“ საქართველოს მთავრობის 2011 წლის 27 დეკემბრის №2547 განკარგულებისა და
„საჯარო სამართლის იურიდიული პირის – შემოსავლების სამსახურის დებულების
დამტკიცების შესახებ“ საქართველოს ფინანსთა მინისტრის 2011 წლის 23 მაისის №303 
ბრძანებით დამტკიცებული დებულების მე-3 მუხლის მე-2 პუნქტის „უ“ ქვეპუნქტის
საფუძველზე, ვბრძანებ: 

1. ბუნებრივი, საწარმოო დანაკარგების მაქსიმალური ზღვრული ოდენობების, საქონლის
გამოსავლიანობისა და საწარმოო პროცესთან დაკავშირებული სხვა ტექნიკური ნორმების
შემუშავების მიზნით, შეიქმნას დანაკარგების მაქსიმალური ზღვრული ოდენობების
შემმუშავებელი კომისია შემდეგი შემადგენლობით: 

ა) ვახტანგ ლაშქარაძე – შემოსავლების სამსახურის უფროსი (კომისიის თავმჯდომარე); 

ბ) მამუკა ტერაშვილი – შემოსავლების სამსახურის უფროსის პირველი მოადგილე; 

გ) ზურაბ ძნელაშვილი – შემოსავლების სამსახურის უფროსის მოადგილე; 

დ) დინარა ჩუბინიძე – იურიდიული დეპარტამენტის უფროსის მოადგილე; 

ე) მერაბ არახამია – საბაჟო დეპარტამენტის უფროსის მოადგილე; 

ვ) შალვა კოპალეიშვილი – დავების დეპარტამენტის უფროსი; 

ზ) შოთა ვალიშვილი – აუდიტის დეპარტამენტის უფროსის მოადგილე; 

თ) დავით მულაძე – საგადასახადო მონიტორინგის დეპარტამენტის უფროსის მოადგილე; 

ი) ლევან ბაინდურაშვილი – საგადასახადო და საბაჟო მეთოდოლოგიის დეპარტამენტის
უფროსის მოადგილე; 

კ) ლევან სირანაშვილი – საგადასახადო და საბაჟო მეთოდოლოგიის დეპარტამენტის
საგადასახადო კონტროლის მეთოდოლოგიის სამმართველოს უფროსი (კომისიის მდივანი). 

2. დამტკიცდეს „დანაკარგების მაქსიმალური ზღვრული ოდენობების შემმუშავებელი
კომისიის საქმიანობის წესი“ თანდართული რედაქციით (დანართი №1). 

3. ძალადაკარგულად გამოცხადდეს „დანაკარგების მაქსიმალური ზღვრული ოდენობების
შემმუშავებელი კომისიის შექმნის შესახებ“ შემოსავლების სამსახურის უფროსის 2019 წლის
20 მაისის № 15747 ბრძანება. 

4. ეს ბრძანება ამოქმედდეს ხელმოწერისთანავე. 

სამსახურის უფროსი       

ვახტანგ ლაშქარაძე 

 

დანართი №1

დანაკარგების მაქსიმალური ზღვრული ოდენობების შემმუშავებელი კომისიის 
საქმიანობის წესი 

მუხლი 1 

1. დანაკარგების მაქსიმალური ზღვრული ოდენობების შემმუშავებელი კომისია
(შემდგომში – კომისია) არის შემოსავლების სამსახურის სათათბირო ორგანო და მისი შექმნის
მიზანია საქართველოს საგადასახადო კოდექსის მიზნებისათვის, ბუნებრივი დანაკარგების
მაქსიმალური ზღვრული ოდენობების, საწარმოო დანაკარგების მაქსიმალური ზღვრული
ოდენობების, საქონლის გამოსავლიანობისა და საწარმოო პროცესთან დაკავშირებული სხვა
ტექნიკური ნორმების (შემდგომში – ტექნიკური ნორმები) შემუშავება. 

2. კომისია ტექნიკური ნორმების შემუშავებას ახორციელებს: 

ა) შემოსავლების სამსახურის ინიციატივით; 

ბ) გადასახადის გადამხდელის განცხადების საფუძველზე. 

მუხლი 2 

1. კომისიის სხდომას წარმართავს და ხელმძღვანელობს კომისიის თავმჯდომარე, ხოლო
მისი არყოფნისას, კომისიის თავმჯდომარის დავალებით კომისიის ერთ-ერთი წევრი. 

2. კომისიის სხდომის შედეგების გათვალისწინებით დგება კომისიის სხდომის ოქმი. 

3. განსახილველი საკითხის სირთულის გათვალისწინებით, კომისია უფლებამოსილია, 
სხდომაზე მოიწვიოს ექსპერტები, სპეციალისტები, სხვა ადმინისტრაციული ორგანოს
წარმომადგენლები, კერძო სექტორის წარმომადგენლები. 

4. კომისიის მიერ გადასახადის გადამხდელის განცხადების განხილვის ვადაა არაუმეტეს 2 
თვე. 

5. კომისია ტექნიკურ ნორმებს ადგენს გადასახადის გადამხდელის მიერ წარმოდგენილი
დოკუმენტაციის/ინფორმაციის, საერთაშორისო და სახელმწიფოთაშორისი სტანდარტების, 
შემოწმების მასალების, საგადასახადო მონიტორინგის შედეგების, ექსპერტიზის დასკვნის
ან/და სხვა სათანადო ინფორმაციის საფუძველზე. 

მუხლი 3 

1. გადასახადის გადამხდელის ინიციატივით ტექნიკური ნორმების დადგენის
შემთხვევაში, გადასახადის გადამხდელი ვალდებულია შემოსავლების სამსახურს
წარუდგინოს: 

ა) განცხადება ტექნიკური ნორმების დადგენის თაობაზე; 

ბ) მომსახურების საფასურის გადახდის დამადასტურებელი ქვითარი; 

გ) ტექნიკური ნორმების შემუშავებასთან დაკავშირებული დოკუმენტაცია/ინფორმაცია. 

2. ტექნიკური ნორმების შემუშავების მიზნით, კომისიას უფლება აქვს: 

ა) გადასახადის გადამხდელს მოსთხოვოს დამატებითი დოკუმენტაციის/ ინფორმაციის
(მათ შორის, ექსპერტიზის დასკვნის) წარდგენა; 

ბ) გადაამოწმოს მოწოდებული ინფორმაციის სისწორე. 

3. კომისიის მიერ დამატებითი დოკუმენტაციის/ინფორმაციის მოთხოვნის შემთხვევაში, 
გადასახადის გადამხდელი ვალდებულია, მოთხოვნილი დოკუმენტაცია/ინფორმაცია
კომისიას წარუდგინოს არაუმეტეს 1 თვის ვადაში. 

4. გადასახადის გადამხდელის მიერ დამატებით მოთხოვნილი
დოკუმენტაციის/ინფორმაციის კომისიისათვის წარდგენამდე ჩერდება ტექნიკური ნორმის
დადგენის თაობაზე გადასახადის გადამხდელის მოთხოვნის განხილვის ვადის დინება. 

მუხლი 4 

1. ტექნიკური ნორმის დადგენის თაობაზე გადასახადის გადამხდელის მოთხოვნის
განხილვის შედეგად კომისიას უფლება აქვს: 

ა) შეიმუშაოს ტექნიკური ნორმა გადასახადის გადამხდელის მიერ მოთხოვნილი
ოდენობით; 

ბ) შეიმუშაოს ტექნიკური ნორმა გადასახადის გადამხდელის მიერ მოთხოვნილისაგან
განსხვავებული ოდენობით; 

გ) უარი თქვას ტექნიკური ნორმის შემუშავებაზე. 

2. კომისია უფლებამოსილია, უარი თქვას ტექნიკური ნორმის შემუშავებაზე, თუ: 

ა) წარმოდგენილი დოკუმენტაცია/ინფორმაცია არასრულია; 

ბ) წარმოდგენილ დოკუმენტაციაში არსებული მონაცემები არ შეესაბამება ფაქტობრივ
მდგომარეობას; 

გ) საწარმოს ტექნიკურ-ტექნოლოგიური თავისებურებებიდან გამომდინარე, ტექნიკური
ნორმის დადგენა შეუძლებელია; 

დ) წარმოდგენილი დოკუმენტაცია არ იძლევა ტექნიკური ნორმის დადგენის
შესაძლებლობას; 

ე) ექსპერტიზის დასკვნიდან/საგადასახადო შემოწმების მასალებიდან, საგადასახადო
მონიტორინგის შედეგებიდან ან სხვა მონაცემებიდან გამომდინარე, ტექნიკური ნორმის
დადგენა მიზანშეუწონელია; 

ვ) მოთხოვნა სცილდება კომისიის კომპეტენციის ფარგლებს. 

 მუხლი 5 

კომისიის რეკომენდაციის საფუძველზე, ტექნიკური ნორმა მტკიცდება შემოსავლების
სამსახურის უფროსის ინდივიდუალური ადმინისტრაციულ-სამართლებრივი აქტით. 

